
Prezident Shavkat Mirziyoyev bu 
muloqot Ramazon hayiti arafasida 
oʻtayotganiga urgʻu berib, xalqimizni 
ushbu ulugʻ ayyom bilan tabrikladi.

Barcha hududlardagi kabi Jiz­
zax viloyatida ham katta oʻzgarishlar 
boʻlayotgani qayd etildi. Soʻnggi yetti 

yilda viloyatga 5 milliard dollar inves­
titsiya jalb qilinib, 2 ming 500 ta yangi 
korxona ishga tushgan. Ularda 45 mingta 
doimiy ish oʻrinlari yaratilgan. Tadbir­
korlar soni 2 karra koʻpaygan. Qishloq 
xoʻjaligidan sanoatga katta sakrash 
boʻlgan.

Lekin hali foydalanilmayotgan 
 imkoniyatlar, dolzarb masalalar ham 
bor. Ayrim tumanlarda aholini barqaror 
ish va oylik bilan taʼminlaydigan oʻrta 
korxonalar kam. Viloyat sanoatining 80 
foizi 3 ta tarmoq hissasiga toʻgʻri keladi. 
Yetishtirilayotgan qishloq xoʻjaligi mah­

sulotlari hajmi yer maydonlariga yarasha 
emas.

Shu bois, tashrifdan oldin iqtisodiy 
kompleks vakillari tumanlarni chuqur 
oʻrganib, viloyatda 57 ming ish oʻrni 
yaratish imkoniyatlarini chamaladi. 
Umuman, Jizzaxning 13 ta tumanida 

iqtisodiyotga turtki beradigan 100 ta 
imkoniyat va zaxiralar aniqlangan.

Yigʻilishda bu Zarbdor tumani miso­
lida koʻrsatib oʻtildi. Masalan, tumanda­
gi tijorat banklari mahalliy tadbirkorlar 
muammolarini hal qilib, faoliyatini ken­
gaytirishga koʻmaklashadi. “Zarbdor 

tekstil” korxonasi quvvatlari  oshiriladi. 
“Rivoj davr” fermer xoʻjaligi aholiga 
boʻlib berilgan yerlarda qovun yetishti­
rish va uni qayta ishlash orqali 28 mil­
lion dollar eksport qilishni rejalashtir­
gan.

YANGI LOYIHA VA TASHABBUSLAR AHOLI TURMUSH DARAJASINI OSHIRIB, 
SANOAT VA IQTISODIYOT RIVOJINI JADALLASHTIRADI
Oʻzbekiston Respublikasi Prezidenti Shavkat Mirziyoyev 8-9-aprel kunlari 

Jizzax viloyatida boʻldi. Tashrifning ikkinchi kuni Zarbdor tumanida Jizzax viloyatini iqtisodiy-ijtimoiy 
rivojlantirish chora-tadbirlari yuzasidan yigʻilish boʻlib oʻtdi.

O‘ZBEKISTON XALQIGA 
RAMAZON HAYITI TABRIGI

O‘ZBEKISTON VA TURKIYA YETAKCHILARI 
BIR-BIRINI RAMAZON HAYITI 
BILAN SAMIMIY QUTLADILAR

SAMIMIY QUTLOVLAR 

Qadrli vatandoshlar!
Avvalo, muqaddas dinimiz buyurgan 

ibodat va amallarni muborak Ramazon oyi­

da chin dildan, ixlos bilan ado etib, bugun 
hayit ayyomini katta shod­u xurramlik bilan 
kutib olayotgan siz, azizlarni, yurtimizdagi 
jamiki moʻmin­musulmonlar, butun xalqi­
mizni samimiy tabriklab, barchangizga 
oʻzimning yuksak ehtiromim va eng ezgu 
tilaklarimni izhor etaman.

Shunday saodatli damlarga yetkazgani 
uchun Alloh taologa behisob shukronalar 
boʻlsin!

Sidqidildan qilgan duo va niyatlarimiz, 
ehson va amallarimizni Parvardigori olam 
oʻz dargohida qabul aylasin!

Inson qadrini ulugʻlaydigan savobli ish­

larimiz bardavom boʻlsin!
Aziz yurtdoshlar!
Hammamizga ayonki, islom dini — 

tinchlik, ezgulik va insonparvarlik dini­
dir. Muqaddas kitoblarimizda “Tinchlik-
omonlik, oʻzaro doʻstlik va ahillikka 
intilib yashash — chin moʻminga xos 
fazilatdir”, deb taʼkidlangani ham bu fi­

krni tasdiqlaydi.
Bu yilgi Ramazoni sharif kunlarida ana 

shu qadriyatlar hayotimizda yanada yorqin 

namoyon boʻldi. Mamlakatimizda olib bo­

rilayotgan keng koʻlamli islohotlar dini­
mizning asl mohiyati bilan, uning olijanob 
gʻoya va tushunchalari bilan uygʻun va 
mushtarak ekanini barchamiz yana bir bor 

chuqur his etdik.
Pok niyatlar ijobat boʻladigan ushbu 

oyda diyorimiz musulmonlari diniy amal­

larni emin­erkin ado etishlari uchun barcha 

sharoitlar yaratildi. Bemorlar, nogiron va 
keksa insonlar, kam taʼminlangan oilalar, 
ehtiyojmand qatlamlarga mehr va eʼtibor 
yanada kuchaydi. Buni birgina misol, 
yaʼni koʻmakka muhtoj insonlar uchun 20 
milliard soʻmdan ziyod moddiy yordam 
koʻrsatilib, mahalla va xayriya tashkilotlari 
tomonidan barcha hududlarimizda iftorlik 

va ehson marosimlari oʻtkazilgani ham tas­

diqlaydi.
Ayniqsa, 25­mart oqshomida Na­

manganda Fargʻona vodiysidagi uchta 
viloyat jamoatchiligi vakillari ishtirokida 
oʻtkazilgan, butun mamlakatimiz mahal­
lalarini qamrab olgan iftorlik marosimlari 
koʻpmillatli Oʻzbekiston xalqini bamisoli 
bir dasturxon atrofida birlashtirib, ushbu 
oyga xos ezgu fazilatlarning yana bir mu­

jassam ifodasi boʻldi.
Qutlugʻ Ramazon kunlarida bir guruh 

ulamolarimiz xorijiy mamlakatlarga borib, 
vatandoshlarimizga xalqimizning samimiy 
salomi va ezgu tilaklarini yetkazib, ularni 
islom maʼrifatidan bahramand etganlari ay­

niqsa eʼtiborga sazovordir.
Hurmatli doʻstlar!
Yangi Oʻzbekistonda yurtimizdagi bar­

cha millat va konfessiya vakillari uchun 

vijdon erkinligini taʼminlash, ularning tili, 
madaniyati va urf­odatlarini rivojlantirish 

uchun zarur sharoitlar yaratilmoqda. Jum­

ladan, yangi masjidlar barpo etilmoqda, 
ulugʻ allomalar, aziz­avliyolarimizning qa­

damjolari obod qilinmoqda, milliy va diniy 
qadriyatlarimiz tiklanmoqda. Muborak Haj 
va Umra ziyoratlari uchun keng imkoniyat­
lar ochilmoqda.

Mana, bu yil ham Ramazon hayiti mu­

nosabati bilan yurtimizda uch kunlik dam 

olish eʼlon qilindi. Bu esa bayramni yana­

da fayzli va mazmunli oʻtkazishga, oʻzaro 
mehr­muruvvat rishtalarini bogʻlashga xiz­

mat qiladi, albatta.
Hech shubhasiz, bu boradagi ish­

lar kelgusida ham davom ettiriladi. Bu­
ning uchun hozir dunyoda yuzaga kelgan 
gʻoyat murakkab va tahlikali vaziyatda 
diyorimizdagi tinch va osoyishta hayotni 
koʻz qorachigʻidek asrab, yanada hamjihat 
boʻlib, xalq manfaatini taʼminlashga qa­

ratilgan islohotlarimizni yangi bosqichga 
koʻtarish zarurligini, oʻylaymanki, bar­
chamiz yaxshi anglaymiz.

Nuroniylar, diniy­maʼrifiy soha va­

killari, koʻpmillatli doʻstlik jamiyatlari­
ning namunali hamkorligi va ularning 
“Yashil makon” umummilliy loyihasidagi 
faol ishtiroklarini alohida mamnuniyat bi­

lan qadrlaymiz.
Ayni vaqtda yoshlarimizni azaliy qad­

riyatlarimiz bilan birga zamonaviy bi­
lim va kasb­hunarlarni puxta egallagan, 
Vatan tuprogʻini koʻziga toʻtiyo qilib ya­

shaydigan insonlar etib tarbiyalash asosiy 
burchimiz ekanini doimo yodda tutishimiz 

lozim. Jumladan, “Ezgulik — shiorimiz, 
maʼrifat — qurolimiz” degan shior asosi­
da taʼlim maskanlari va mahallalarda olib 
borilayot gan tarbiyaviy ishlarni kuchayti­
rishimiz kerak.

Bu borada Haj va Umra safarlariga 
borib kelgan yurtdoshlarimizning “mahalla 
yettiligi” va faollarimiz bilan birga alohida 
oʻrnak koʻrsatish boʻyicha tashabbuslarini 
qoʻllab­quvvatlaymiz.

Yaratganning rahmati va magʻfirati ziyo­

da boʻlib turgan ushbu munavvar lahzalarda 
xorijdagi yurtdoshlarimizni, uzoq va yaqin 
davlatlardagi barcha musulmon ummatini 
Ramazon hayiti bilan sidqidildan muborak­

bod etamiz.
Aziz va muhtaram vatandoshlar!
Qalblarimiz quvonchga toʻlgan mana 

shu moʻtabar ayyomda sizlarni mubo­

rak Ramazon hayiti bilan yana bir bor chin 

yurakdan qutlab, barchangizga sihat­salo­

matlik, baxtu saodat, xonadonlaringizga 
fayz­u baraka tilayman.

Ilohim, barcha ezgu niyatlarimiz amalga 
oshsin!

Yaratganimizning oʻzi el­yurtimizni 
panohida asrasin!

Ramazon hayiti barchamizga muborak 
boʻlsin!

Shavkat MIRZIYOYEV,
Oʻzbekiston Respublikasi 

Prezidenti

Davlat rahbarlari qardosh Oʻzbekiston 
va Turkiya xalqlariga tinchlik­osoyishtalik, 
farovonlik va ravnaq tiladilar.

Oʻzbekiston bilan Turkiya oʻrtasidagi keng 
qamrovli strategik sheriklik munosabatlarini 
yanada rivojlantirish va mustahkamlashning 
dolzarb masalalari ham koʻrib chiqildi.

Ikki tomonlama oʻzaro manfaatli hamkor­
lik jadal tus olgani, faol siyosiy muloqot olib 

borilayotgani, savdo­iqtisodiyot va investitsiya 
sohalaridagi aloqalar surʼati oshib borayotgani, 
samarali madaniy­gumanitar almashinuv­
lar davom etayotgani mamnuniyat bilan qayd 
etildi.

Ikki mamlakat yetakchi korxona va kom­

paniyalarining kooperatsiya loyihalarini ilgari 
surish, hududlar darajasidagi amaliy hamkor­
likni kengaytirishga alohida eʼtibor qaratildi.

Boʻlajak tadbirlar rejasi, shu jumladan, 
oliy darajadagi Strategik hamkorlik kengashi­
ning navbatdagi yigʻilishini oʻtkazish masalasi 
koʻrib chiqildi.

Oʻzbekiston va Turkiya yetakchilari min­
taqaviy kun tartibi yuzasidan ham fikr almash­

dilar.

OʻzA

Oʻzbekiston Respublikasi Prezidenti Shavkat Mirziyoyev va Turkiya Respublikasi Prezidenti 
Rejep Tayyip Erdogʻan 9-aprel kuni boʻlib oʻtgan telefon orqali muloqotda butun musulmon ummati uchun 

muqaddas Ramazon hayiti bilan bir-birini samimiy tabrikladilar.

Butun islom ummati uchun muqaddas Ramazon oyi va muborak 
Ramazon hayiti munosabati bilan Oʻzbekiston Respublikasi Prezidenti 
Shavkat Mirziyoyev nomiga xorijiy davlatlar va hukumatlar, nufuzli 
xalqaro va mintaqaviy tashkilotlar rahbarlari, taniqli jamoat va din 
arboblaridan tabriknomalar kelmoqda.

Mamlakatimiz yetakchisiga yoʻllangan qutlovlarda xorijiy 
hamkorlar Oʻzbekistonning koʻpmillatli xalqiga tinchlik, farovonlik 
va ravnaq tilaklarini izhor etib, oʻzaro manfaatli hamkorlikni bundan 
buyon ham har tomonlama rivojlantirish va mustahkamlashga intilishini 
bildirmoqda.

Jumladan, quyidagilar oʻz tabriklarini yoʻllagan:
Saudiya Arabistoni Podshohi Salmon ibn Abdulaziz Ol Saud;
Saudiya Arabistoni Valiahdi, Vazirlar Mahkamasi Raisi Muhammad 

ibn Salmon ibn Abdulaziz Ol Saud;
Qozogʻiston Respublikasi Prezidenti Qosim-Jomart Toqayev;
Qozogʻiston Respublikasining birinchi Prezidenti Nursulton 

Nazarboyev;
Qirgʻiz Respublikasi Prezidenti Sadir Japarov;
Tojikiston Respublikasi Prezidenti Emomali Rahmon;
Turkmaniston Prezidenti Serdar Berdimuhamedov;
Turkman xalqining milliy yetakchisi, Turkmaniston Xalq Maslahati 

Raisi Gurbanguli Berdimuhamedov;
Ozarbayjon Respublikasi Prezidenti Ilhom Aliyev;
Turkiya Respublikasi Prezidenti Rejep Tayyip Erdogʻan;
Misr Arab Respublikasi Prezidenti Abdulfattoh as-Sisi;
Eron Islom Respublikasi Prezidenti Ibrohim Raisiy;

Birlashgan Arab Amirliklari Prezidenti Shayx Muhammad bin 
Zoid Ol Nahayon;

Birlashgan Arab Amirliklari Vitse­prezidenti, Bosh vaziri, Dubay 
amirligi hokimi Shayx Muhammad bin Roshid Ol Maktum;

Birlashgan Arab Amirliklari Vitse­prezidenti, Bosh vaziri oʻrinbosari, 
Prezident ishlari boʻyicha vaziri Shayx Mansur bin Zoid Ol 
Nahayon;

Qatar Davlati Amiri Shayx Tamim bin Hamad Ol Soniy;
Qatar Davlati Amiri oʻrinbosari Shayx Abdulloh bin Hamad Ol 

Soniy;
Kuvayt Davlati Amiri Shayx Mishʼal al-Ahmad al-Jobir as-

Saboh;
Marokash Podshohi Muhammad VI;
Bahrayn Podshohi Shayx Hamad bin Iso Al Xalifa;
Iordaniya Hoshimiylar Podshohligi Podshohi Abdulla II;
Oʻmon Sultoni Haysam bin Toriq Al Said;
Suriya Arab Respublikasi Prezidenti Bashar Asad;
Iroq Respublikasi Prezidenti Abdullatif Jamol Rashid;
Bruney Dorussalom Davlati Sultoni Hassanal Bolkiyax;
Falastin Davlati Prezidenti Mahmud Abbos;
Islom hamkorlik tashkiloti bosh kotibi Husayn Ibrohim Toha;
Turkiy davlatlar tashkiloti bosh kotibi Kubanichbek Omuraliyev;
Iqtisodiy hamkorlik tashkiloti bosh kotibi Husrav Noziriy;
Kavkaz musulmonlari idorasi raisi shayxulislom Ollohshukur 

Poshshozoda.
Qutlovlar kelishda davom etmoqda.

Soʻnggi yillarda Jizzaxda avtomobilsozlik vujudga keldi. Kelgusi uch yilda 1 milliard dollar 
investitsiya hisobidan uning quvvatini yana 100 mingtaga oshirib, 10 mingta ish oʻrni ochish, 

mahalliylashtirish darajasini 50 foizga yetkazish vazifasi qoʻyildi.2 SIYOSAT YANGI O‘ZBEKISTON

Shukuh

Davlatimiz rahbarining Jizzax viloyatiga 
navbatdagi tashrifi voha ahlini ruhlantirib, 
yangi marralar sari ilhomlantirdi. Qayd etish 
joizki, soʻnggi yillarda viloyat sanoati jadal 
rivojlanayotgan hududga aylandi. 

Dunyoda shunday bebaho neʼmatlar 
borki, inson uning qadrini hamisha 
ham anglab yetavermaydi. 
Shulardan biri  ozod va erkin 
hayot kechirish baxti. Taqdir bizga 
ana shunday porloq tole baxsh 
etgani ulkan saodatdir. Buni  har 
birimiz teran anglamogʻimiz, 
qadrlamogʻimiz lozim. 

— Davlatimiz rahbari 
2019­yil 30­yanvarda 
korxonamizga tashrif 
buyurib, uning faoliyatini 
yanada kengaytirish, ishlab 

turini oshirish boʻyicha 
topshiriq bergan edi.

Hayit ayyomi bir oy roʻza tutgandan keyin 
bandalarga taqdim qilingan rabboniy ziyofat, 
cheksiz xursandchilikdir. Ushbu kunda Yer 
yuziga Allohning rahmati va marhamati 
yogʻiladi. Haq taolo bunday marhamat 
qiladi: “Ayting: “Allohning fazli va rahmati 
bilan, albatta, shular sababli (moʻminlar) 
shodlansinlar!..” (Yunus surasi, 58­oyat).

Imom Termiziy bobomiz rivoyat qilgan 
hadisda iyd kunlari haqida paygʻambarimiz 
sollallohu alayhi vasallam: “Ushbu kunlar yeb­
ichish va xursandchilik qilmoq kunlaridir”, deb 
marhamat qilganlar. Shu bois, bu kunni butun 
dunyo musulmonlari qatori yurtimiz ahli ham 

katta shodiyona bilan bayram qilib oʻtkazadi.
Yaratganga behisob hamd boʻlsin: bu yil 

yurtimizdagi 1600 dan ziyod masjidda tarovih 
namozi oʻqilib, Qurʼon xatm qilindi. Ramazon 
oyining yigirma yettinchi kuniga oʻtar oqshomda, 
yaʼni Qadr kechasida Qurʼoni karim xatmi 
yakunlanib, barcha masjidda bir vaqtning oʻzida 
xalqimiz Haq taologa yuzlandi. Mana shunday 
jamuljam iltijolar ijobatidan yurtimiz yanada 

ravnaq topadi, hayotimiz tinch va farovon oʻtadi, 
ikki dunyomiz saodatli boʻladi, inshaalloh.

Mamlakatimizda kechayotgan uygʻonish 
va yuksalish yurtdoshlarimiz hayotida ham 

oʻz ifodasini topmoqda. Jumladan, diniy 
sohadagi islohotlar, yangi ochilayotgan masjid 
va madrasalar, obod boʻlayotgan qadamjolar, 

Bismillahir rohmanir rohim.
Alloh taologa beadad shukr, Ramazon oyi yurtimizda koʻtarinki 
kayfiyatda oʻtdi. Bu ulugʻ oyda toat-ibodatlar bilan mashgʻul 
boʻlib, xayr-u saxovat ishlarini koʻpaytirdik. Masjidlarda 
Qurʼoni karim xatmi, tarovih namozi, duo va iltijolar 
sharofatidan yurtimizga fayz-u baraka yogʻildi. Jamiyatimizda 
doʻst-u birodarlik, mehr-oqibat tuygʻulari mustahkamlandi.

Shayx Nuriddin XOLIQNAZAR,
Oʻzbekiston musulmonlari idorasi raisi, 
muftiy

koʻpayib borayotgan Qurʼoni karim kurslari, haj 
va umraga boruvchilar sonining yil sayin oshib 
borayotgani xalqimizni nihoyatda mamnun 
etmoqda. Ayni kunlarda Makkayu mukarrama, 
Madinai munavvarada umra amallarini ado 

etib turgan va mamlakatimizda haj safariga 
tayyorgarlik koʻrayotgan yurtdoshlarimiz 
Vatanimiz haqiga duolar qilayotir.

Bunday shodiyonalar qatori bu yilgi Ramazon 
oyi xalqimiz uchun esda qolarli voqealarga juda 
boy boʻldi. Prezidentimiz mamlakat boʻylab 
oʻtkazilgan iftorlikda ishtirok etdi. Ushbu tarixiy 
oqshomda yurtimizning barcha hududida, 
viloyat, shahar va tumanlaridagi hamma 
mahalla, guzarlarda iftorlik dasturxoni yozildi. 
Ahil oila boʻlib yashayotgan koʻpmillatli 
xalqimiz bir dasturxon atrofida jam boʻldi. 
Qurʼoni karim oyatlari tilovat qilindi. Yoshi 
ulugʻ nuroniylarning duosi olinib, minglab 
insonlarga quvonch ulashildi.

Qutlugʻ oydagi savobli ishlardan yana biri 
sifatida nogironligi bor yurtdoshlarimiz, kam 
taʼminlangan oilalar, Mehribonlik, “Saxovat” 
va “Muruvvat” uylarida yashayotgan kishilar 
holidan xabar olindi. Shuningdek, ehtiyojmand, 
ijtimoiy koʻmakka muhtoj 36 ming 500 dan 
ziyod fuqaro uchun iftorlik dasturxoni yozildi. 
“Vaqf” xayriya jamoat fondi “Inson” markazlari 
bilan hamkorlikda yordamga muhtojlarning 
koʻnglini xushnud qildi.

Hazrat Alisher Navoiyning “Kimki bir 
koʻngli buzugʻning xotirin shod aylagay, oncha 
borkim, Kaʼba vayron boʻlsa, obod aylagay” 

degan hikmati muborak dinimizning asl mohiyati 
bilan hamohang. Imom Termiziy rivoyat qilgan 
yana bir hadisda paygʻambarimiz sollallohu 
alayhi vasallam: “Zaiflarga yaxshilik qilish 
orqali mening roziligimni istanglar! Zero, sizlar 

zaiflaringiz tufayli rizqlanasiz va muvaffaqiyatga 
erishasiz”, deb marhamat qilganlar.

Shunday ekan, qutlugʻ oyda qalbiga shodlik 
ingan mana shunday hamyurtlarimizning 
ixlos bilan qilgan duosi tufayli Parvardigor 
yurtimizdagi tinchlik­xotirjamlik va farovonlikni 
barqaror qiladi.

Ramazon oyidagi muhim tashabbuslardan 
yana biri — “Yashil makon” umummilliy loyihasi 
doirasidagi obodlik va koʻkalamzorlashtirish 
ishlari bayram kunlarining yanada fayzli 
oʻtishiga xizmat qilmoqda. Xalqimizni, keksa­
yu yoshni ezgu amal atrofida jipslashtirdi. Ushbu 
loyihada nuroniylar, mahalla faollari, diniy soha 
vakillari, milliy madaniy markazlar masʼullari 
yelkama­yelka turib ishtirok etdi.

Keyingi yillarda xorijda oʻqiyotgan va 
ishlayotgan vatandoshlarimizni qoʻllab­
quvvatlash boʻyicha salmoqli ishlar qilinmoqda. 
Ramazon oyida 40 dan ziyod ulamo AQSH, 
Rossiya, Janubiy Koreya, Turkiyaga safarga 
yuborildi. Imom domlalar vatandoshlarimizni 

din­u diyonatga daʼvat etish bilan birga hozirgi 
tahlikali vaziyatda ogoh boʻlib yashash haqida 
suhbatlashdi.

Prezidentimizning Sayxunobod tumanidagi 
tashabbusi asosida bugun barcha imom­

xatiblarimiz, diniy soha xodimlari aholini 
halol va faol mehnatga keng targʻib qilmoqda. 
Zotan, barcha islohotlardan koʻzlangan asosiy 
maqsad ona Vatanimizni yanada obod etish, 
farovonligini oshirish va xalqimizning xotirjam 
hayotini taʼminlashdir.

Iyd ul­fitrni dunyo musulmonlari qatori 
yurtimiz ahli ham katta shodiyona va 

xursandchilik bilan oʻtkazadi. Ushbu kun 
Yaratganning rahmati yer yuziga yogʻiladigan, 
qalblar zavqlanadigan, roʻzadorlarga ajr 
beriladigan ajoyib fursat. Shu bois, hayit kuniga 
oʻtar kechani zikru tasbih, duo va istigʻfor 
bilan oʻtkazish savobli amallardan. Rasululloh 
sollallohu alayhi vasallam: “Kimki Ramazon 

va Qurbon hayitining kechasini bedor oʻtkazsa, 
qalblar oʻladigan kunda uning qalbi oʻlmaydi”, 
deganlar.

Sahih hadisda paygʻambarimiz alayhissalom 
“Har bir qavmning oʻz bayrami bor, bu (iyd 

kuni) bizning bayramimizdir”, deb marhamat 
qilganlar.

Hofiz ibn Hajar hazratlari esa: “Hayit kunlari 
shodlikni izhor qilish dinning shiorlaridandir”, 
degan. Shunday ekan, hayit kunining tongidan 
poklanib, xushboʻyliklar sepib, eng goʻzal, 
yangi yoki toza, ohorli kiyimlarimizni kiyib, 
namozgohga bormogʻimiz fazilatli amaldir.

Erta tongdan moʻmin­musulmonlar bilan 
iyd namozini oʻqiymiz. Imom domlalar xutba 
oʻqib, amru maʼruf va pandu nasihat qiladi. 
Namozdan keyin odamlar bir­birlarini tabriklab, 
ezgu tilaklar bildiradi. Ayyom kunlari tabarruk 
otaxonlar, munis onaxonlar, qarindosh­urugʻlar, 
yor­u birodarlar, beva­bechoralar, bemorlar 
holidan xabar olaylik. Ularga bayram kayfiyatini 
ulashaylik. Hayit kunlarini oila davrasida 
nishonlab, yaqinlarimizga bayram kayfiyatini 
ulashish ham xayrli amal. Shu bois, iloji boʻlsa, 
bu kunlarda ota­ona, aka­uka, ahli ayolimiz va 
farzandlarimizga sovgʻalar ulashilsa, ularning 
quvonchiga sabab boʻlib, silai rahm qilgan 
boʻlamiz.

Mana shunday duolar ijobat boʻladigan 
lahzalarda Qodir Egam butun olamda, ayniqsa, 
jonajon diyorimizda tinchlik­xotirjamlikni, 
taraqqiyot va farovonlikni yanada barqaror 

aylasin, xalqimiz hayotini toʻkin qilsin, 
barcha boshlagan ezgu ishlarimizda Oʻzi 
madadkor boʻlsin! Tutgan roʻzalarimiz, oʻqib­
tinglagan xatmi Qurʼonimiz, iltijo bilan qilgan 
duolarimizni dargohida qabul qilsin!

Siz, azizlarni musulmon ummatining eng 
qadrli ayyomi boʻlgan muborak Ramazon hayiti 
— iyd ul­fitr bilan chin qalbimdan samimiy 
muborakbod etaman. Mana shunday fayzli 
lahzalarda Allohga behad shukrona aytib, 
yurtimizga tinchlik­farovonlik, xalqimizga 
qut­baraka, farzandlarimizga baxt­u saodat 
soʻraymiz.

YURTGA FAYZ-U BARAKA, QALBGA QUVONCH 

BAG‘ISHLAYDIGAN QUTLUG‘ AYYOM

Boshlanishi 1-betda

Davlatimiz rahbari Jizzax viloyati iqti­
sodiyotini rivojlantirish boʻyicha qator 
tashabbuslarni maʼlum qildi.

Viloyatda qishloq xoʻjaligi imkoni­
yatlari katta. Lekin eksport uchun yet­
arli mahsulot yoʻq. Shu bois, ekinlarni 
koʻpaytirish boʻyicha yangicha tizim joriy 
qilinadi.

Xususan, banklar oʻziga biriktirilgan 
309 ta mahallaga lider tadbirkorlarni topa­

di. Ular orqali aholiga tomorqada daromad 
topish uchun moliyaviy xizmat toʻplami 
qilib beriladi. Buning uchun banklar 
lider tadbirkorlarga aylanma uchun 3 yil 
muddatga 1,5 milliard soʻmgacha kredit­
lar ajratadi, byudjet hisobidan agronom 
jalb qilish, oʻqitish, mahallada yigʻish, 
saqlash va quritish punktlarini tashkil qi­
lish uchun 1 milliard soʻmgacha grantlar 
beradi, “Oilaviy tadbirkorlik” dasturidan 
33 million soʻmdan, “Biznesga birinchi 
qadam” dasturidan 17 million soʻmdan 
kredit ajratadi.

Tumanlarda bittadan yaxlit kontur 
tanlab olinib, jami 500 gektar maydon­

da bir xil mahsulot yetishtirish yoʻlga 
qoʻyiladi. Arnasoyda 16 sentnerdan kam 
hosil olinayotgan yerlar lotlarga boʻlinib, 
meva­sabzavot ekadiganlarga taklif qili­
nadi.

Bularning natijasida viloyatda meva­
sabzavot yetishtirish hajmini ikki yilda 

2 karra oshirib, 3 million tonnaga, ke­
yinchalik 5 million tonnaga olib chi­
qish imkoniyati bor. Bu qayta ishlash va 
eksportni ham 2­3 barobar oshirishga za­

min boʻladi.

Viloyatda kasanachilik asosida asala­

richilikni rivojlantirish uchun imkoni­

yat ham, tadbirkorlar ham bor. Masa­

lan, oʻrmon xoʻjaligi yerlariga asalari 
qutilarini joylash orqali mingta oilaning 
bandligini taʼminlash, 50 milliard soʻm 
qoʻshimcha daromad olish, 2 million dol­
lar eksportga chiqarish mumkin. Shu bois, 
Zomin tumanida asalarichilik markazi 

tashkil qilish, quti va jihozlar ishlab 
chiqarish, asalni qadoqlab, eksportga yu­

borish vazifalari belgilandi.
Yangiobod tumanidagi lalmi yerda oq 

piyoz yetishtirish, quritish, qadoqlash va 
muzlatkichli omborxonani qamrab ol­
gan klaster tashkil qilish taklifi qoʻllab­
quvvatlandi. Chorvachilik, baliqchilik va 
issiqxona xoʻjaligi uchun qulayliklar ham 
aytib oʻtildi. 

“Janubiy Mirzachoʻl” va “Tuyatortar” 
kanallarini betonlash, nasoslar oʻrnatish 
qishloq xoʻjaligidagi imkoniyatlarni 
yanada kengaytiradi. Mutasaddilarga bu 
borada uch yillik dasturni amalga oshirish 
boʻyicha topshiriq berildi.

Sanoat rivoji uchun ham zaxiralar 
koʻp. Masalan, xitoylik investorlar Jiz­

zaxda qurilish materiallari, kimyo, en­

ergetika,  elektrotexnika, mashinasozlik, 
toʻqimachilik va farmatsevtika tarmoqlari­
da 4 milliard dollarlik 22 ta loyi ha taklifi­

ni bildirgan. Ularning natijasida sanoat 12 
trillion soʻmga oʻsadi, 250 million dollar 
eksport imkoniyati yaratiladi.

Buning uchun Zomin tumanida sanoat 
texnoparki tashkil etilib, 1 milliard dollar 
xorijiy investitsiya hisobiga 

50 ta yangi mahsulot ishlab chiqa rish 
yoʻlga qoʻyiladi. Zarbdor tumanining 

Shodlik mahallasida “Jizzax” sanoat zo­

nasi filiali ochilib, 140 million dollarlik 
15 ta yirik loyiha joylashtiriladi. Sha­

rof Rashidov tumanidagi boʻsh turgan 
inshootda sanoat zonasi tashkil qilinib, 
elektrotexnika va charm sanoati boʻyicha 
korxonalar ishga tushiriladi.

Soʻnggi yillarda Jizzaxda avtomobil­
sozlik vujudga keldi. Kelgusi uch yilda 1 
milliard dollar investitsiya hisobidan un­

ing quvvatini yana 100 mingtaga  oshirib, 
10 mingta ish oʻrni ochish, mahalliy­
lashtirish darajasini 50 foizga yetkazish 
vazifasi qoʻyildi. Paxta­toʻqimachilik 
tarmogʻida 220 million dollarlik 29 ta 
loyiha amalga oshirilishi aytildi.

Elektr jihozlari ishlab chiqaruvchi 

“Mono elektrik” korxonasi kasanachilik 
asosida koʻzi ojiz insonlarni ish bilan 
taʼminlash tashabbusi bilan chiqqan. Dav­

latimiz rahbari ushbu tashabbusni qoʻllab­
quvvatlab, bu borada Jizzax tajribasini 
yoʻlga qoʻyish, shunday kasanachilik 
loyihalarini koʻpaytirish zarurligini 
taʼkidladi.

Aydar­Arnasoy koʻllari tizimida 
sayyohlar uchun sharoit yaratish, 10 ta 
madaniy meros maskanida “turizm halqa­

si” tashkil etib, ularga eltuvchi yoʻllarni 
taʼmirlash boʻyicha topshiriqlar berildi.

Yigʻilishda uy­joy va mahalla 
 infratuzilmasini yaxshilash masalalariga 
ham eʼtibor qaratildi. Bu yil viloyatda 4 
ming 500 xonadonli 118 ta uy­joy qurish 
reja qilingan.

Talab yuqori tumanlarda qoʻshimcha 
uylar qurish, Jizzax shahridagi perina­

tal markaz va koʻpriklarni taʼmirlash 
boʻyicha koʻrsatmalar berildi. 

Umuman, Jizzaxda mahalla infratu­
zilmasini yaxshilash, biznesni qoʻllab­
quvvatlash, grantlar ajratish uchun 
qoʻshimcha 300 milliard soʻm ajratilishi 
belgilandi.

Yigʻilishda muhokama qilingan masa­

lalar yuzasidan viloyat va tuman hokim­

lari, vazirlar axborot berdi. Videoaloqa 
orqali xorijdagi elchilar va tumanlar ja­

moatchiligi bilan muloqot boʻldi.
Shundan soʻng Prezident Shavkat 

 Mirziyoyev Zarbdor tumanidagi Lalmikor 
mahallasida boʻldi.

Bu yerda 3 ming 700 nafardan ortiq 
aholi yashaydi. Mahalla obod qilingan, 
yoʻl chetlari va boʻsh maydonlarga “Ya­
shil makon” dasturi doirasida koʻchatlar 
ekilgan.

Mahalla dehqonchilik va chorvachilik­

ka ixtisoslashgan. 668 ta xonadonning 
barchasida tomorqa bor. Shuningdek, 
aholiga dehqonchilik qilish uchun 126 
gektar yer ajratilgan.

Oʻzbekiston Respublikasi Prezidenti­
ning shu yil 5­martdagi qaroriga asosan, 
tomorqa va dehqon xoʻjaliklarida yangi 
zaxiralarni ishga solish, bozorbop mahsu­

lotlar yetishtirish choralari koʻrilmoqda.
Davlatimiz rahbari shu boradagi ish­

larni koʻzdan kechirdi.
Jumladan, mahallada rezavor meva­

lar yetishtirish boʻyicha oʻquv may­

doni tashkil etilgan. Bu yerda may­

munjon, xoʻjagʻat, golubika koʻchatlari 
oʻstirilib, tomorqalarda ekiladi. Hosilga 
kirgach, eksportchilar tomonidan sotib 
olinadi.

Prezidentimiz tomorqa egalariga 
bu mevalarni sifatli yetishtirish ilmini 

oʻrgatish muhimligini taʼkidladi. Bu 
loyihani kengaytirish, aholining xarid qo­

biliyatini oshirish uchun tomorqa egalari 
bilan banklar oʻrtasida hamkorlikni sa­

marali yoʻlga qoʻyish masalalari boʻyicha 
fikr almashildi.

Soʻng Prezident Shavkat Mirziyoyev 
Zomin tumanidagi “Jizzax Organis” chor­
vachilik klasteri faoliyati bilan  tanishdi.

Umumiy qiymati 200 million dollar 
boʻlgan bu loyiha besh yil oldin ishga 
tushirilgan. Yirik majmuada ochiq va 
yopiq inshootlar barpo etilgan.

Birinchi bosqichda Yevropa davlatlari 
va AQSHdan “Angus”, “Gereford” nasl­
li 4 ming bosh qoramol, Avstraliyadan 
“Dorper” zotli 2 ming bosh naslli qoʻy 
keltirilgan.

Mamlakatimizda asosiy turdagi oziq­
ovqat mahsulotlari — goʻsht va sut moʻl 
hamda arzon boʻlishida mana shunday 
majmualarning ahamiyati katta. “Jizzax 
Organis” klasteri oʻn ming bosh qoramol, 
toʻrt ming bosh qoʻy yetishtirish quv­

vatiga ega. Yiliga besh ming tonnagacha 
goʻsht yetishtiriladi. Bu yerda 750 kishi 
doimiy ishlaydi.

Korxonada barcha ish jarayonlari raqa­

mlashtirilgan. Ekin yerlarining 1 ming 
300 gektariga suv tejovchi texnologiyalar 
joriy etilgan. Bu ishlar uchun Avstraliya, 
Germaniya va AQSHdan zamonaviy 
uskunalar keltirilgan. Umuman, klasterda 
qiymati oʻn million dollarlik 200 ga yaqin 
texnika bor. Yana bir muhim jihati, bu 
yerda seleksiya va genetik ishlar uchun 
ham imkoniyatlar bor.

Ozuqa yetishtirish uchun 12 ming 
gektar yer ajratilgan. Oxirgi oʻn yillar 

mobaynida foydalanilmagan yerlar­
ning unumdorligini tiklash boʻyicha 
ham ish olib borilmoqda. Buning 
 uchun organik oʻgʻitlar berish, al­
mashlab ekish tadbirlariga ahamiyat 
qaratilmoqda.

Davlatimiz rahbariga klasterning 
yangi loyiha va rejalari haqida axborot 
berildi.

Qayd etilganidek, 28 million dollar 
sarmoya evaziga yiliga 20 ming tonna sut 
va 5 ming tonna goʻshtni qayta ishlash 
koʻzda tutilgan. Yana 2 ming gektarda 
yomgʻirlatib sugʻorish orqali ozuqa ye­

tishtiriladi.
Chorvachilikda nasl masalasi dolzarb 

ahamiyatga ega. Lekin aholi boqayotgan 
chorvaning zotdorligi 10 foiz atrofida. 
Shuning uchun sunʼiy urugʻlantirishni 
kengaytirish, mahalliy nasllarni yaxshi­
lash zarur.

Shuni hisobga olib, klaster tomoni­
dan Zomin, Zarbdor va Yangioboddagi 
15 ta mahallada “Angus” zotli qoramol­
ni koʻpaytirib, sotib olish tizimi yoʻlga 
qoʻyiladi.

Banklar orqali mahallalarga berila­
digan moliyaviy xizmatlar toʻplamida 
chorvachilikni ham nazarda tutish, ozuqa 
yemni koʻpaytirish boʻyicha topshiriqlar 
berildi.

Shuning bilan Prezident Shavkat 
Mirziyoyevning Jizzax viloyatiga tashrifi 
yakunlandi.

Ziyodulla JONIBEKOV,
Ikrom AVVALBOYEV,
Abdujalol QAYUMOV,

OʻzA muxbirlari

YANGI LOYIHA VA TASHABBUSLAR AHOLI TURMUSH DARAJASINI OSHIRIB, 
SANOAT VA IQTISODIYOT RIVOJINI JADALLASHTIRADI

Atigi besh-olti yil avval ham bu yerlarda avtomobil 
ishlab chiqariladi, desa birov ishonmasdi. Bugun Jizzaxda ishlab chiqarilayotgan 

“KIA”, “Chery” “Renault” rusumli avtomobillarni hatto rivojlangan davlatlarda ham 
uchratish mumkin.

YANGI O‘ZBEKISTON

Munosabat

Sharh

— Toʻgʻrisi, Prezidentimizning uyimizga kutil­
magan tashrifi oilamiz uchun katta shodiyona boʻldi. 
Samimiy suhbat qildik. Bu kun oilamiz uchun tarixiy, 
unutilmas sana boʻlib qoladi. 

Mahallamiz aholisi avvallari, asosan, chorvachilik 
bilan shugʻullangan boʻlsa, hozir koʻproq tomorqa­

chilikka eʼtibor qaratyapti. Bizda bekorchi odamni 
uchratmaysiz. Ajratilayotgan imtiyozli kreditlar, 
subsidiyalardan foydalanayotgan odamlar tomorqasi 

orqasidan uy quryapti, avtomobil sotib olyapti, toʻy 
 qilyapti. 12 sotix tomorqamning 7 sotixida issiqxona 
barpo etilgan. Turli roʻzgʻorbop ekinlar yetishtiramiz. 
Xaridorlar uyimizdan olib ketadi. Bundan tashqari, 
chorva, tovuq, asalari boqamiz. Umumiy daromadi­
miz yiliga 200 million soʻmdan oshadi. Bu yil qoʻshni 
qishloqda bunyod etilayotgan “Yangi Oʻzbekiston” 
massividan uy olmoqchiman. Halol mehnat, albatta, 
baxt keltiradi, deganlari shu­da, aslida.  

Ammo hayot bir tekis emas, oramizda 
bu neʼmatning qadrini oʻz vaqtida anglab 
yetmaydigan, gohida bilib, gohida bilmay 
nomaqbul yoʻllarga kiradigan, hayot 
soʻqmoqlarida adashadigan insonlar ham uchrab 
turadi. Tabiiyki, ular qilgan aybi uchun qonun 
oldida javob berishiga toʻgʻri keladi. Jazoni 
oʻtashga kirishar ekan, ularning koʻpchiligi xato 
qilganini, agar imkon berilsa, gunohlarini oqlash 
uchun halol yoʻlga qaytishini aytib, afsus­
nadomat qiladi. 

Shunday vaziyatda afv institutining 
ahamiyati yaqqol namoyon boʻladi. Keyingi 
yillarda mazkur tizim joriy etilishi natijasida 

adashib jinoyat koʻchasiga kirgan va qilmishiga 
chin dildan pushaymon boʻlgan minglab insonlar 
sogʻlom hayotga qaytib, oilasi va jamiyat 
farovonligi yoʻlida samarali mehnat qilyapti. 

Yurtimizda muborak Ramazon hayiti 

shukuhi kezib yurgan shu kunlarda yana 
bir xushxabar tarqaldi. Prezidentimiz “Jazo 

Davlatimiz rahbarining Jizzax viloyatiga 
navbatdagi tashrifi voha ahlini ruhlantirib, 
yangi marralar sari ilhomlantirdi. Qayd etish 
joizki, soʻnggi yillarda viloyat sanoati jadal 
rivojlanayotgan hududga aylandi. 

Shundan soʻng bozordagi vazi­
yatni chuqur tahlil qilib, innovatsion 
mahsulotga xomashyo boʻladigan 
konlarni oʻrgandik. Germaniya, 
Fransiya, Italiya, Chexiya kabi 
davlatlardan zamonaviy texnologi­
yalar keltirdik. Natijada yettita za­

voddan iborat klaster tashkil qildik. 
Hozir 300 gektar maydonda jami 
loyiha qiymati 498 million AQSH 
dollarilik oltita korxona faoliyat 
boshladi. Ularda bazalt toshidan 
uzluksiz ravishda maxsus tola, di­
rekt roving, fibra, armatura kom­

pozit geosetka, quvurlar, mato va 
issiqlik izolyatsiya plitalari kabi 42 
turdagi mahsulot ishlab chiqaryap­

miz. Klaster tizimidagi korxonalar­
da oʻtgan yili “Basalt Uzbekistan” 
brendi ostida 554 milliard soʻmlik 
45 ming tonna mahsulot ishlab 
chiqarib, MDH, Yevropa davlat­
lari va Amerikaga eksport qildik. 
Mahsulotlarimizning 90 foizi xorij­
ga eksport qilinmoqda. Ayni payt­
da klasterimizda 1725 kishining 
bandligi taʼminlangan.

Bazaltdan tayyorlangan qurilish 
materiallari zanglamaydi, yengil va 
mustahkam. Beton qorishmalari ning 
ishqorli muhitiga, tuzli va kislota 
aralashmalariga chidamli. Devorga 
bazalt materiallari ishlatish mustah­

kamlikni oshiradi. Binoda issiqlikni 
yaxshi saqlaydi. Yonuvchan emasligi 
esa yana bir muhim tomoni. Narxi 
nisbatan arzon. Shu bois, davlatimiz 
rahbari mahsulotlar bozorini topishda 
har tomonlama qoʻllab­quvvatlash, 
eksport imkoniyatini oshirish, shu­
ningdek, xalqaro koʻrgazma va fo­

rumlarda ishtirokini koʻpaytirish 
borasida ham koʻrsatmalar berdi. 

Bundan tashqari, oldimizga 
500 million dollarlik 20 turdagi 
qoʻshilgan qiymati yuqori boʻlgan 
yangi loyihalarni joylashtirish vazi­
fasi qoʻyildi. Natijada yana ikki 
ming ish oʻrni paydo boʻladi. Bu ay­

tishga oson, amalga oshirish uchun 
katta mehnat, zahmat va mablagʻ ta­

lab qiladi. Ammo uddalasa boʻladi. 
Bunga bizning faoliyatimiz yaqqol 
misol.

— Mamlakatimiz meva­sabzavot mahsulotlari 
yetishtirish va ularni tashqi bozorga eksport 
qilish borasida ulkan salohiyatga ega. 
Serquyosh yurtimizning tabiiy­iqlim sharoiti 
jahon bozorida raqobatbardosh boʻlgan meva­
sabzavot yetishtirishga imkoniyat beradi. Har yili 
mamlakatimizda 23 million tonnadan ziyod meva­
sabzavot yetishtiriladi. Afsuski, uning atigi 3,5 
million tonnadan ortiqrogʻi qayta ishlanadi. Faqat 
1,5 million tonnasi tashqi bozorga hoʻl holida 
eksport qilinadi.

Bozor iqtisodiyoti sharoitida mahsulot 
ishlab chiqarishdan to isteʼmolchiga yetkazib 
berishning ketma­ketligini tizimli tashkil etish 
muhim ahamiyatga ega. Bu borada agrologistika 
xizmatlarining alohida oʻrni bor. Ushbu 
markazlarning asosiy vazifasi mamlakatning 
eksport salohiyatini rivojlantirish, qishloq 
xoʻjaligi mahsulotlarini tashqi bozorga chiqarish 
uchun tayyorlash jarayonini xalqaro darajaga 
yetkazishdan iborat. Avvaliga sohani chuqur 
oʻrgandim. Yaxshigina daromad manbai ekanini 
bildim. Shu sababli “BMB­NRC Agrologistics”  
Oʻzbekiston — Rossiya qoʻshma korxonasini  
taʼsis qilishga kirishdim.

Agrologistikamizda eksportyorlar uchun 
barcha sharoit yaratilgan. Maʼlumki, yurtimizda 
turli qishloq xoʻjaligi mahsulotlarini saralash, 
qayta ishlash, qadoqlash, saqlash, bojxona, 
bank va sanitar hujjatlarini “Yagona darcha” 
tamoyili asosida rasmiylashtirish, transport, 
logistika xizmatlari koʻrsatish joriy etilgan. Yana 
bir ahamiyatli jihati, eksportyorlar shu yerning 
oʻzida doimiy ravishda faoliyat koʻrsatadigan 
“Rosselxoznadzor”ning  akkreditatsiyalangan 
laboratoriyasi sertifikati bilan Rossiya va boshqa 
mamlakatlarga toʻgʻridan toʻgʻri eksportni yoʻlga 
qoʻyishi mumkin. Loyihamizning umumiy qiymati 
709,71 milliard soʻm boʻlib, kompleks qurilishi uch 
bosqichli modul koʻrinishida amalga oshiriladi. 
Shuningdek, bu yerda 10 ming tonna sigʻimga 
ega boʻlgan muzlatkichli kameralar va omborlar 
mavjud boʻlib, loyiha toʻliq ishga tushirilgach, 
810 ming tonna qishloq xoʻjaligi mahsulotlarini 
eksport qilish imkoniyati yaratiladi. Kompleksda 
qad koʻtargan dastlabki modulda esa yiliga 270 
ming tonnagacha mahsulot qabul qilish imkoniyati 
mavjud.

Majmua toʻliq quvvatda ishga tushirilgach, 
qariyb bir yarim ming nafar mahalliy aholi doimiy 
ish oʻrniga ega boʻladi.

AFV INSTITUTI: KEMTIK KO‘NGILLARGA 
INAYOTGAN RO‘SHNOLIK

Dunyoda shunday bebaho neʼmatlar 
borki, inson uning qadrini hamisha 
ham anglab yetavermaydi. 
Shulardan biri – ozod va erkin 
hayot kechirish baxti. Taqdir bizga 
ana shunday porloq tole baxsh 
etgani ulkan saodatdir. Buni  har 
birimiz teran anglamogʻimiz, 
qadrlamogʻimiz lozim. 

muddatini oʻtayotgan, qilmishiga chin 
koʻngildan pushaymon boʻlgan va tuzalish 
yoʻliga qatʼiy oʻtgan bir guruh shaxslarni afv 
etish toʻgʻrisida”gi farmonni imzoladi.

Farmonga muvofiq, Oʻzbekiston 
Respublikasi Konstitutsiyasining 109­moddasi 
23­bandiga asosan, jazo muddatini oʻtayotgan 
hamda qilmishiga chin koʻngildan pushaymon 
boʻlgan va tuzalish yoʻliga qatʼiy oʻtgan 426 
nafar shaxs afv etildi. Afv etilgan shaxslarning 
135 nafari asosiy jazodan toʻliq ozod etildi, 200 
nafari jazoni oʻtashdan muddatidan ilgari shartli 
ozod qilindi, 26 nafarining ozodlikdan mahrum 
etish jazosi yengilroq jazo bilan almashtirildi. 
Shuningdek, 65 nafar shaxsga tayinlangan 
ozodlikdan mahrum etish jazosining muddatlari 
qisqartirildi.

Afv etilganlarning 11 nafarini chet el 
fuqarolari, 50 nafarini ayol, 13 nafarini 60 
yoshdan oshgan erkaklar, 157 nafarini yoshlar 
(shulardan, 3 nafari voyaga yetmagan) tashkil 
etishi mamlakatimizda ayollarni  eʼzozlash, 
keksalarga hurmat koʻrsatish, yoshlarni har 
tomonlama qoʻllab­quvvatlash, bagʻrikenglik 
borasida olib borilayotgan ishlarga hamohangligi 
bilan ahamiyatlidir.

— Xalqimizga xos ezgulik, bagʻrikenglik, 
insonparvarlik, mehr­oqibat va kechirimli 
boʻlish kabi olijanob fazilatlarning yorqin 
ifodasi boʻlgan ushbu farmon ayni Ramazon 
oyida amalga oshirilishida ham oʻziga xos 

maʼno bor, — deydi Oliy Majlis Senatining 
Mudofaa va xavfsizlik masalalari qoʻmitasi 
raisi Qutbiddin Burhonov. — Zero, mazkur 
oyda yaxshilik, kechirimlilik, oʻzgalarga mehr­
oqibat koʻrsatish, adovatni unutish kabi insoniy 
fazilatlar yanada koʻproq namoyon boʻladi. Biz 
bu galgi afvda ham xalqimizning ana shu ming 
yillik qadriyatlari ruyobga chiqishiga guvoh 
boʻlmoqdamiz. Afv etilganlar orasida keksalar, 
ayollar, yoshlar, voyaga yetmaganlar, chet el 
fuqarolari ham bor. Oʻylaymizki, davlatimiz 
tomonidan afv etilgan har bir shaxs bildirilgan 
yuksak ishonchni oqlab, jamiyatda oʻz oʻrnini 
topadi. 

Maʼlumki, jinoyat sodir etgan shaxs nafaqat 
oʻzi, balki farzandlari, ota­onasi, qavm­
qarindoshlarining ham kelajagi va taqdiriga 
taʼsir oʻtkazmasdan qolmaydi. Ozodlikdan 
mahrum boʻlgan kishi ortidan yaqinlari ham 
iztirob chekadi. Shu sababli xato qilgan 
va bugungi kunda qilmishiga chin dildan 
pushaymon boʻlgan shaxslarni kechirish yuksak 
insonparvarlik namunasi oʻlaroq, yaqin insonini 
iztirob va intizorlik bilan kutayotgan butun bir 
oilani hayotga qaytaradi. Ayni shu bois ham 
bu xayrli ish nafaqat bir inson, balki bir oila, 
jamiyat hayotiga taalluqli muhim masaladir. 

Shu bilan birga, afv jarayonini tashkil 
etishning oʻziga xos talabi, masʼuliyati bor. 
Buning uchun sud­huquq idoralari, tegishli 
davlat va nodavlat tashkilotlar vakillaridan 

iborat komissiya aʼzolari joylarga chiqib, har 
bir mahkum bilan alohida suhbat uyushtiradi. 
Mahkumning shaxsi, salomatligi, sodir etgan 
jinoyatining xavflilik darajasi, asosiysi, 
qilmishiga pushaymonligi, jazoni oʻtash 
joyidagi xulq­atvori, jinoyat natijasida 
yetkazilgan zararning qoplangani va boshqa 
qator omillar atroflicha oʻrganiladi. Ana 
shunday jarayonlardan muvaffaqiyatli oʻtib, 
ozodlikka chiqqan har bir inson bu unga 
berilgan katta imkoniyat ekanini toʻgʻri anglab 
yetishi va qadrlashi lozim. 

— Bugun men va oilam uchun qoʻshaloq 
bayram boʻldi, — deydi Aziz Karimboyev. — 
 Prezidentimiz va xalqimiz xatolarimni kechirib, 
meni jazodan ozod etdi. Bu yaxshilikni aslo 
unutmayman. Bundan buyon oilamga va 
jamiyatga foydam tegadigan xayrli ishlar bilan 
shugʻullanaman. Farzandlarimga bosh­qosh 
boʻlib, ular bilimli, yetuk insonlar boʻlishiga 
koʻmaklashaman. Halol mehnatim bilan 
Vatanimiz ravnaqiga hissa qoʻshishga harakat 
qilaman.

— Qilmishimdan chin dildan 
pushaymonman, boshqa bunday xatoga aslo 
yoʻl qoʻymayman, — deydi Muniraxon 
Karimova. — Jazoni ijro etish muassasasida 
oʻtgan umrimdan katta saboq chiqardim. Inson 
ozodlikning qadrini bilishi kerak ekan. Menga 
yana ozod, erkin hayot baxti ato etilgani uchun 
Prezidentimiz va xalqimizdan minnatdorman. 
Bu ishonchga munosib boʻlishni asosiy 
burchim deb bilaman. 

Farmonda afv etilgan shaxslar oilasi va 
yaqinlari bagʻriga qaytib, ijtimoiy hayotga 
moslashishi, foydali mehnat bilan shugʻullanishi, 
sogʻlom turmush tarzini yoʻlga qoʻyib, jamiyatda 
munosib oʻrin topishida ularga koʻmak berish 
boʻyicha masʼul vazirlik va idoralarga tegishli 
topshiriqlar berildi.

— Oilasi bagʻriga qaytarilayotgan shaxslar 
jamiyatga moslashishi, sogʻlom  turmush tarziga 
amal qilishi, jamiyatda oʻz oʻrnini egallashi 
uchun ular jazoni ijro etish muassasasiga 
tushgan kundanoq amaliy ishlar olib boriladi, — 
deydi Ichki ishlar vazirligi huzuridagi jazoni ijro 
etish departamenti boshqarma boshligʻi Dilshod 
Qurbonov. — Misol uchun, agar mahkum 
oʻrta  maʼlumotga ega boʻlmasa, muassasalarda 
mavjud umumtaʼlim maktablari filiallarida 

taʼlim oladi. Bundan tashqari, mehnat bozorida 
talab yuqori boʻlgan kasblar boʻyicha oʻqitiladi. 
Bu borada Respublika “Hunarmand” uyushmasi 
bilan hamkorlikda qirqdan ortiq kasb­hunar 

boʻyicha ustoz­shogird maktablari yoʻlga 
qoʻyilgan.

Tegishli davlat va nodavlat tashkilotlar 
hamkorligida bu borada chora­tadbirlar 
amalga oshiriladi. Bu jarayonda ularga har 
tomonlama koʻmak beriladi. Jumladan, 
kasbga yoʻnaltirish, ish bilan taʼminlash, 
davolanishga muhtoj boʻlsa, sogʻligʻini 
tiklashi va boshqa ehtiyojlari oʻrganilib, 
amaliy yordam koʻrsatiladi. Mahalla faollari 
va keng jamoatchilik hamkorligida ular bilan 
doimiy uchrashuvlar tashkil etiladi.

Ramazon hayiti ayyomi shu taxlit koʻplab 
oilalarda qoʻshaloq quvonchga, shodiyonaga 
aylanib ketdi. Afv etilganlar orqali qancha­
qancha oilalarga shodlik va baxt kirib bordi. 
Farzandi diydorini zoriqib kutayotgan ota­
onaning chiroq yoqsa yorishmaydigan koʻngli 
nurga chulgʻandi. Ota yoki onasidan ayro 
yashayotgan farzandlarning kemtik koʻngli 
nurafshon boʻldi. Bularning barchasi afv 
institutining hayotimizdagi oʻrni va ahamiyatiga 
yaqqol dalildir.

Bahor Hazratqulova,
jurnalist

Ogʻir yumush, 
ammo uddalasa boʻladi

Yaxshi daromad manbai

Turgʻun KOʻCHKUNOV, 
Forish tumanidagi “Rustex 
Invest Products” MCHJ 
maslahatchisi, 
bazalt korxonalari asoschisi:

Bekzod MAMATQULOV,
“BMB TRADE GROUP” kompaniyasi 
kuzatuv kengashi raisi:

Agrologistikamizda Bojxona qoʻmitasi, 
Oʻsimliklar karantini va himoyasi agentligi 
hamda “Oʻzsanoatqurilishbank”ning hududiy 
filiallari, fitosanitar va sanitar­epidemiologik 
sertifikatlashtirish uchun PZR testi va laboratoriya 
jihozlari oʻrnatildi. 

Majmuada qolib ishlaydiganlar uchun 50 oʻrinli 
mehmonxona bor. Ishchi­xizmatchilar issiq ovqat 
bilan taʼminlangan.

Korxonamizning meva­sabzavot mahsulotlarini 
sublimatsion tarzda quritish va shok usulida 
muzlatishni nazarda tutuvchi umumiy qiymati 
225,1 milliard soʻmlik navbatdagi bosqichini 
qurish davom etmoqda.

Prezidentimiz mahsulotlarni saralash, 
qadoqlash bosqichlari bilan tanishdi. Bunday 
markazlar mamlakatda oziq­ovqat xavfsizligi 
hamda agrar sohada aholining faolligi va 
bandligini taʼminlashda muhim ahamiyatga 
egaligi, bunday agrologistika markazlarini 
boshqa hududlarda ham koʻproq tashkil etib, 
ularga muayyan dalalar va mahallalarni biriktirish 
zarurligini taʼkidladi. 

Oʻtgan yili agroklasterimiz yuzdan ortiq 
fermer xoʻjaliklari bilan shartnoma tuzib, 52 ming 
tonnadan ortiq meva­sabzavot qabul qildi. Joriy 
yilda esa “Sayxunobod tajribasi” asosida 2485 
tomorqachi bilan kooperatsiya asosida shartnoma 
qilyapmiz. Bundan tashqari, 4 mingga yaqin 
fermer xoʻjaligining 14 ming 500 gektar maydonda 
yetishtirilgan qishloq xoʻjaligi mahsulotlarini 
qabul qilishni rejalashtirdik. Umuman, joriy 
yil yakuni boʻyicha eksport hajmini 58 million 
dollarga yetkazishni maqsad qilganmiz.

Prezidentimiz uyimizda 
mehmon boʻldi

Abdumoʻmin KARIMOV, 
Sharof Rashidov tumani Tuyoqli mahallasi faoli:

— Davlatimiz rahbari 
2019­yil 30­yanvarda 
korxonamizga tashrif 
buyurib, uning faoliyatini 
yanada kengaytirish, ishlab 
chiqarish hajmi va mahsulot 
turini oshirish boʻyicha 
topshiriq bergan edi.

Farhod NEʼMATOV,
“Yangi Oʻzbekiston” muxbiri

Xususan, viloyatda avtomobilsozlik, yengil, oziq­
ovqat, qurilish materiallari sanoati rivojlanmoqda. 
Sanoatning yangi yoʻnalishlari boʻlgan bazalt tolasi va 
undan turli materiallar tayyorlash, dorivor oʻsimliklar 
yetishtirish, qayta ishlash, oq sement ishlab chiqarish 
yoʻlga qoʻyilib, xorijga eksport qilinmoqda. Bundan 
atigi besh­olti yil avval ham bu yerlarda avtomobil ishlab 
chiqariladi, desa birov ishonmasdi. Bugun Jizzaxda 
ishlab chiqarilayotgan “KIA”, “Chery” “Renault” 
rusumli avtomobillarni hatto rivojlangan davlatlarda ham 
uchratish mumkin.

Prezidentimizning tashrifini viloyat ahli ulkan yutuqlar 
bilan kutib oldi. Tashrif doirasida davlatimiz rahbari bilan 
uchrashgan ayrim  faollarning fikr­mulohazalari bilan 
qiziqdik. 

HALOL MEHNAT BAXT KELTIRADI

— Bu Prezidentimizning avtomobil zavodimizga 
ikkinchi tashrifi. Dastlab faoliyatimizni boshlagan 
2021­yilda kelib, mahalliylashtirish darajasini 
oshirish, narxlarni arzonlashtirish, xaridorlarga tanlov 
imkoniyatini kengaytirish boʻyicha koʻrsatmalar 
bergan edi. Ayni paytda zavodda mahalliylashtirish 
darajasi 30 foiz. Ushbu koʻrsatkichni 2025­yilda 
50 foizga yetkazishni maqsad qilganmiz. Yaqinda 
xaridorgir, nisbatan arzon “Kia Sonet” modelini 
chiqarishni boshladik. Bugungi uchrashuvda 
davlatimiz rahbariga rejalarimizni taqdim 
qildik. Dunyoda elektromobillarga talab oshib 
borayotganini hisobga olib, 2027­yilda Janubiy 
Koreya va xitoylik hamkorlar bilan birgalikda 
elektromobil va gibrid turdagi avtomobillar, 
shuningdek, mikroavtobus va avtobuslar ishlab 
chiqarishni maqsad qilganmiz. Umuman olganda, 
zavodni rivojlantirish strategiyasiga koʻra, 
2030­yilgacha ishlab  chiqarish hajmini yiliga 300 
mingtaga yetkazish rejalashtirilgan.

Oʻz navbatida, Prezidentimiz mahalliylashtirish 
darajasini oshirish, yurtimizdagi sanoat korxonalari 
bilan kooperatsiyani kengaytirish, elektromobillar 
ishlab chiqarishni koʻpaytirish, avtomobillar 
tannarxini tushirish boʻyicha topshiriqlar berdi. 

Shuni qayd etish kerakki, korxonamiz 
Oʻzbekiston avtomobilsozligi tarixida birinchi 
xususiy kapital ishtirokidagi mahalliylashtirilgan 
avtomobil zavodi hisoblanadi. Ushbu loyihaning 
yana bir muhim tomoni, ishlab chiqarish 
texnologik jarayonlar ketma­ketligini hech qanday 

Ilk xususiy kapital ishtirokidagi 
avtomobil zavodi

Doniyor DAVLETIYAROV, 
“ADM jizzakh” bosh direktori:

xorijiy injiniring kompaniyalarsiz, oʻzimiz tuzib 
chiqqanmiz. Agar ushbu ishni xorijiy injiniring 
kompaniyalarga berganimizda qariyb 10 million 
dollar mablagʻ sarflardik. Zavodimiz  jahondagi Kia 
zavodlari orasida texnologiyalar murakkabligi va 
avtomatlashtirish darajasiga koʻra old beshtalikka 
kiradi. Ayni paytda zavodda ishlab chiqarishning 
33 foizi avtomatlashtirilgan. Yurtimizdagi 21 ta 
korxona bilan kooperatsiya tizimi yoʻlga qoʻyilgan. 
2027­yilgacha 348 turdagi butlovchi qismlarni 
mahalliylashtirish belgilangan.

Zavodning mamlakatimiz boʻyicha 20 ta 
dilerlik va xizmat koʻrsatish punkti  mavjud.  
Barcha  loyihalar  ishga tushirilishi  bilan  qariyb 
toʻrt yarim ming kishi doimiy  ish  joyiga  ega  
boʻladi. Eng muhimi, jamoamiz bilan goʻzal 
yurtimiz taraqqiyotida oʻz hissamiz borligidan 
xursandmiz.

BANDLIK

Navroʻz shukuhi kezib yurgan shu kunlarda Toshkent viloyatida 
yashovchi Salima Ermatovaga qoʻngʻiroq qilib, ezgulik ayyomi bilan 
tabrikladim. Salimani deyarli 3 yildan buyon taniyman. U bilan turli 
mavzularda suhbatlashib turaman. Negadir uning ovozi bu gal biroz 
maʼyus tuyuldi. Sababini soʻragandim, bunday dedi:

Momoni, adashmasam, chorak asr ilgari tuman madaniyat 
boʻlimining sobiq rahbari, rahmatli Ortiqali Ahmedov tashabbusi 
bilan Gʻishtmonda bunyod etilgan yozgi madaniyat markazida 
oʻtkazilgan tadbirda uchratgandim. Mahalla  
faoli  dasturxonchi sifatida “xush kelibsiz, xush koʻrdik”ni joyiga 
qoʻyishi, soʻzamolligi, hushyor va zukkoligi bilan eʼtiborimni 
tortgandi. Kinolardagi Anziratbuvi, Farmonbibilarning andazasi 
mana shunday onalardan olingan-da, degan fikr koʻnglimdan 
oʻtgandi oʻshanda. Tutqich bermas yillarning oʻtishini qarang, bugun 
shu momomiz toʻqson beshinchi bahorni qarshi olganini eshitib 
qoldim. Ramazon oyi, Navroʻz bilan tabriklash bahona momoni 
yoʻqlab, duolarini olishni, shu asnoda umr yoʻllariga bir nazar 
tashlashni niyat qildim. 

Joylarda “Ishga marhamat” monomarkazlari, 
ayollar tadbirkorligi markazlari va oʻquv­uslubiy 
muassasalar tashkil etilib, ishsizlar bozorda talab 
yuqori kasblarga oʻqitilmoqda. Yigit­qizlarga 
tadbirkorlikni yoʻlga qoʻyish va faoliyatini 
rivojlantirish boʻyicha zamonaviy bilim va 
koʻnikmalar oʻrgatilyapti. Tabiiyki, bu chora­
tadbirlar ijtimoiy­iqtisodiy siyosatimizning 
asosiy yoʻnalishi boʻlgan yangi ish oʻrinlarini 
koʻpaytirish orqali bandlikni taʼminlashda katta 
qulaylik yaratmoqda. 

Oʻtgan yili bu yoʻnalishda oʻziga xos 
koʻrsatkichlarga erishildi. Buni Kambagʻallikni 
qisqartirish va bandlik vazirligi huzuridagi 
Mehnat bozori tadqiqotlari instituti tomonidan 

shahar va tumanlarda oʻtkazilgan ijtimoiy soʻrov 
yaqqol ifoda etadi. Mazkur institut ekspertlari 
Xalqaro mehnat tashkiloti tavsiyalari asosida 
oʻtkazgan tadqiqot davomida mingta oʻzini oʻzi 
boshqarish organi, 10 ming uy xoʻjaligi hamda 
53 ming 300 kishi qamrab olingan.

Tadqiqot natijasiga koʻra, mamlakatimizda 
2023­yilda ishsizlik darajasi  6,8 foizni tashkil 
etib, avvalgi yildagidan 2,1 foiz kamaygan. Bu 
mehnat resurslari soni yildan yilga koʻpayib 
borayotgan, jahonda global miqyosda ijtimoiy­
iqtisodiy muammolar tobora avj olayotgan bir 
sharoitda muhim natijadir. 

INVESTITSIYA 
DASTURLARI SAMARASI

Yangi ish oʻrinlari yaratish va aholini ish bilan 
taʼminlashda iqtisodiyotga investitsiyalarni jalb 
etish va sanoatni rivojlantirishga qaratilayotgan 
eʼtibor katta samara bermoqda. Kambagʻallikni 
qisqartirish va bandlik vazirligi maʼlumotiga 
koʻra, oʻtgan yili bu yoʻnalishda bajarilgan ishlar 
hisobiga qariyb 311 mingta yangi, doimiy ish 
oʻrni tashkil etildi. Yirik investitsiya loyihalarini 
ishga tushirish hisobiga 41,8 ming hamda 
hududiy investitsiya loyihalari hisobiga 269,1 
ming yangi ish oʻrni ochildi. 

Bu borada poytaxtimizning Yashnobod 
tumanida ham keng qamrovli ishlar qilinmoqda. 
Tuman hokimligi maʼlumotiga koʻra, oʻtgan 
yili sanoat, qurilish, xizmat koʻrsatish sohalari 
rivojiga oid 26 ta loyiha amalga oshirildi. Bu 
maqsadlarga 1,5 trillion soʻm yoʻnaltirildi va 
1,5 mingdan koʻproq yangi ish oʻrni yaratildi. 
2023­yilda 108,7 million dollar xorijiy 
investitsiya ham jalb etildi. Bu loyihalar 
yangidan yangi zamonaviy korxonalar tashkil 
etish va aholini ish bilan taʼminlashda muhim 
qadam boʻldi. 

Qalqon mahallasida oʻtgan yili ochilgan 
shunday korxonalardan biri — “Isko” 
masʼuliyati cheklangan jamiyatida 20 turdagi 
qandolat mahsulotlari ishlab chiqarilyapti. 
Italiya va Turkiyadan keltirilgan zamonaviy 
texnologiya bilan jihozlangan korxona yiliga 4 
ming tonna mahsulot ishlab chiqarish quvvatiga 
ega. Korxona mahsulotlari import oʻrnini bosishi 
barobarida eksportga ham yoʻnaltirilmoqda. 
Bu yerda hozir 100 nafar yosh ishlamoqda. 
Kelgusida yangi sexlar ishga tushirilishi 
hisobiga yana ikki yuzta ish oʻrni ochilishi 
rejalashtirilgan. 

— Ushbu mahallaga koʻchib kelganimizga 
ikki yil boʻldi, — deydi korxona ishchilaridan 

Bahor XIDIROVA, 
“Yangi Oʻzbekiston” muxbiri

biri Feruza Sheraliyeva. — Turmush oʻrtogʻim 
harbiy, uch farzandimiz bor. Farzandlarim 
bogʻcha va maktabga qatnay boshlagach, ish 
izladim. Mahallamizda zamonaviy korxona 
ochilganini eshitib, toʻgʻri shu yerga keldim. 
Bu yerda qisqa muddatda tajriba oʻrgatib, ishga 

qabul qilishdi. Ish joyim uyimga yaqin 
boʻlgani uchun roʻzgʻor yumushlari 
va farzandlarim tarbiyasiga ham 
ulguryapman. Oyligimiz oʻz vaqtida 
beriladi, ishimdan juda mamnunman.

Mahallada oʻtgan yil faoliyat 
boshlagan yana bir tadbirkorlik 
subyekti — “Mega­savdo plus” 
MCHJning toʻqimachilik mahsulotlari 
ishlab chiqarish korxonasi hamda savdo va 
maishiy xizmat koʻrsatish majmuasida ham 
ish qizgʻin kechmoqda. Xitoyning zamonaviy 
tikuv mashinalari bilan jihozlangan sex 
binoning ikkinchi qavatida joylashgan. 
Hozir bu yerda qirqdan koʻproq xotin­qiz ish 
bilan band. Yiliga 10 turdagi 720 ming dona 
toʻqimachilik mahsuloti ishlab chiqarish 
imkoniyatiga ega korxona ichki bozor 
ehtiyojini taʼminlab, xorijga eksport qilishni 
ham rejalashtirmoqda.  

— Bunday tadbirkorlar safini kengaytirish, 
investitsiya loyihalari hajmini yanada oshirish 

maqsadida joriy yilda ham katta maqsadlarni 

koʻzlaganmiz, — deydi Yashnobod tumani 
hokimi oʻrinbosari, Investitsiyalar, sanoat va 
savdo boʻlimi boshligʻi Oʻktam Xoliyorov. — 
Joriy yilda 111,7 million dollar toʻgʻridan toʻgʻri 
xorijiy investitsiya oʻzlashtirish koʻzda tutilgan. 
Bundan tashqari, qiymati 2,8 trillion soʻmlik 
34 ta loyiha doirasida 1637 ta ish oʻrni yaratish 
maqsad qilingan. 

Joylardagi investitsiya va boshqa loyihalar 
importni qisqartirish, eksportni oshirishga zamin 
yaratyapti. Xususan, oʻtgan yili Yashnobod 
tumanida 237,3 million dollarlik eksport qilinib,  
oʻsish 134 foiz boʻldi. Bu jarayonda sanoat 
mahsulotlari eksporti 234,8 million dollar, 
meva­sabzavotniki 2,5 million dollarni tashkil 
etdi. Joriy yilda eksport hajmini 340 million 
dollarga yetkazish, oʻsish surʼatini 43 foiz 
oshirish rejalashtirilgan. 

HUNARI BOR AYOLLAR
Halol mehnat ortidan oilasiga qoʻshimcha 

daromad kiritish, farzandlarni oʻqitishga hissa 
qoʻshish, oilaviy hayoti toʻkis va farovon 

boʻlishida turmush oʻrtogʻiga koʻmakdosh 
boʻlishni istamaydigan ayolni topish mushkul. 
Ammo yaqin­yaqingacha roʻzgʻor yumushlari, 
farzandlar tarbiyasidan ortib, bunga hamma 
ayol ham imkon topa olmas edi. Bugun esa uyda 
oʻtirib ham pul topish imkoniyati yuzaga keldi. 
Albatta, buning uchun ayolning qoʻlida biror 
hunari boʻlishi kerak. Masalan, tikuvchilik, 
toʻquvchilik yoki pishiriq tayyorlash kabi 
hunarlar bunda juda asqatadi. 

Poytaxtimizning Yunusobod tumanida 
yashovchi Zulfiya Hoshimovaga tadbirkorlikni 
boshlashiga “Ayollar daftari” ayni muddao 
boʻldi. Ushbu daftar asosida unga subsidiya 
asosida tikuv mashinasi olib berildi. Faoliyatini 
kengaytirib, uyida kichik sex ochib, oʻnga yaqin 
yangi ish oʻrni yaratdi. Bundan tashqari, bir 
necha ayolni kasanachilik asosida ishga yollab, 
buyurtma bilan taʼminlayapti. 

Yunusobodlik Dilafroʻz Umaraliyeva ham 
Zulfiyaxon singari tadbirkor ayollarga havas 
qilib, biznesini boshlagan zamondoshlarimizdan 
biri. U “Ayollar daftari” orqali imtiyozli kredit 
olib, yildan yilga faoliyatini kengaytiryapti. 
Ishlab chiqarish bilan shugʻullanishdan tashqari 
ayollarga kasb­hunar oʻrgatyapti. U tashkil 

etgan oʻquv kurslarida bugungacha 50 ayol 
hunar oʻrgandi. 

Yurtimizda ayollar tadbirkorligiga doir 
bunday imkoniyatlar Zulfiyaxon va Dilafroʻz 
singari minglab ayollarning hayoti va taqdirida 
tub burilish yasamoqda. Oila va xotin­qizlar 
qoʻmitasi maʼlumotiga koʻra, soʻnggi 5 yilda 
mamlakatimizda oʻz biznesini yoʻlga qoʻygan 
tadbirkor xotin­qizlar soni 205 mingdan oshdi. 
Birgina 2023­yilda 279 mingdan ziyod tadbirkorlik 
loyihasiga 13 trillion soʻmdan ortiq kredit, qariyb 
57 ming xotin­qizga salkam 300 milliard soʻm 
subsidiya ajratildi. Shuningdek, 200 mingga yaqin 
ayol kasb­hunar va tadbirkorlikka oʻqitildi.

Xotin­qizlar tadbirkorlik markazlari 
tomonidan ishsiz va band boʻlmagan 103 mingga 
yaqin xotin­qiz mehnat bozorida talab yuqori 
turli kasblarga oʻqitildi. Shundan 45 ming 101 
nafari oʻzini oʻzi band qiluvchi shaxs, 12 ming 
636 nafari esa tadbirkorlik subyekti sifatida 
roʻyxatdan oʻtdi, 10 ming 779 nafariga boʻsh 
ish oʻrinlariga joylashishga koʻmaklashildi. 
Natijada qariyb 67,5 ming xotin­qizning 
bandligi taʼminlandi.

Prezidentimizning 2022­yil 21­sentyabrdagi 
qarorida 2022­2024­yillarda qariyb 1600 

mahallada xotin­qizlar bandligini taʼminlash 
va salomatligini mustahkamlash markazlari 

tashkil etilishi belgilangan. Bugungi kunda 
1572  mahallada shunday markazlar 
faoliyati yoʻlga qoʻyildi.

Shu yil 7­martdagi “Xotin­qizlarning 
tadbirkorligini yoʻlga qoʻyish va 
rivojlantirishni qoʻllab­quvvatlashga 
oid qoʻshimcha chora­tadbirlar 

toʻgʻrisida”gi qaror asosida esa bu jabhadagi 
ishlar yanada kengaymoqda. Xotin­qizlarning 
iqtisodiy faolligini oshirish, kasbga oʻqitish 
va bandligini taʼminlash, ularni tadbirkorlikka 
keng jalb etish uchun Tiklanish va taraqqiyot 
jamgʻarmasi hisobidan ikki yillik imtiyozli davr 
bilan besh yil muddatga, yillik 14 foiz stavkada 
jami 100 million dollar ekvivalenti miqdorida 
kredit resurslari ajratiladi. 

Bundan tashqari, xotin­qizlar tadbirkorligini 
qoʻllab­quvvatlash tizimi yaratiladi. 
2024­2025­yillarda tadbirkorlik, daromad 
topishga qaratilgan muayyan mehnat 
faoliyati bilan shugʻullanish va faoliyat turini 

kengaytirish istagini bildirgan xotin­qizlarni 
qoʻllab­quvvatlash dasturi ishlab chiqiladi. 
“Ijtimoiy himoya yagona reyestri” axborot 
tizimiga, “Ayollar daftari”, “Yoshlar daftari” 
va “Temir daftar”ga kiritilgan xotin­qizlar 
tomonidan taklif etilayotgan loyihalarga kredit 
ajratishda ustuvorlik beriladi.

BU YIL QANCHA ISH 
OʻRNI YARATILADI?

Maʼlumotlarga koʻra, 2024­yilning 1­yanvar 
holatiga yurtimizda mehnat resurslari soni 
19 million 724 ming 900 kishini tashkil etib, 
2023­yilning shu davriga nisbatan 1,1 foiz oshgan. 
Rasmiy statistikaga koʻra, yurtimizda ishsizlar soni 
1 million 300 ming nafarni tashkil qiladi. Bu yil 
yana 2 million 400 ming kishi mehnat bozoriga 
kirib keladi. Kundan kunga oʻsib borayotgan 
mehnat resurslari bandligini taʼminlash va har 
kim munosib mehnat qilishi uchun sharoit yaratish 

davlatimizning doimiy eʼtiborida.
Jumladan, davlatimiz rahbarining shu yil 

9­yanvardagi “2024­yilda yangi ish oʻrinlarini 
tashkil etish va aholi bandligiga koʻmaklashish 
dasturi toʻgʻrisida”gi qarori bilan 2024­yilda 
5 million aholining doimiy, mavsumiy va 
vaqtinchalik ishlarda bandligini taʼminlash 
belgilangan. Bu natijaga erishish uchun yirik va 
hududiy investitsiya loyihalarini ishga tushirish, 
xizmat koʻrsatish sohasini rivojlantirish, 
qishloq xoʻjaligi va qurilish sohasida doimiy 
va vaqtinchalik ish oʻrinlari yaratish, yangi 
moliyaviy xizmat turlarini joriy qilish, shu 

jumladan, mikromoliyalashni kengaytirish 
orqali 2 million aholini biznesga jalb qilish 
boʻyicha maqsadli koʻrsatkichlar shakllantirildi.

Qishloq xoʻjaligi, jumladan, pillachilik aholi 
bandligini taʼminlashda katta imkoniyatlarga 
ega yoʻnalishlardan biri. Prezidentimiz raisligida 
joriy yil 12­fevral kuni qishloq xoʻjaligida 
ishga solinmagan yangi zaxiralarni safarbar 
etish chora­tadbirlari muhokamasi yuzasidan 

oʻtkazilgan videoselektor yigʻilishida agrar 
tarmoqning turli yoʻnalishlari qatorida pillachilik 
sohasidagi vazifalar ham belgilab berildi. 

“Oʻzbekipaksanoati” uyushmasi 
maʼlumotlariga koʻra, ushbu vazifalardan kelib 

chiqib, 2024­2025­yillarda umumiy qiymati 255 
million dollarlik 142  loyiha amalga oshirilishi 
va qoʻshimcha 15,2 mingta ish oʻrni yaratilishi 
rejalashtirilgan. Sohaga bozor tamoyillarini 
kiritib, chuqur qayta ishlash korxonalari sonini 
oshirish hisobiga pillaga talab va uning sotib 
olish narxini koʻtarishga erishiladi. Bunda yetarli 
urugʻ bilan taʼminlash maqsadida 2024­yilda  
5 ta sanoat urugʻi ishlab chiqaruvchi  va 2 ta 
naslli urugʻ zavodini ishga tushirish hisobiga 
ipak qurti urugʻiga ehtiyoj 100 foiz qoplanadi. 

Togʻoldi tumanlarda koʻp mavsumli pilla 
yetishtirishni yoʻlga qoʻyish rejalashtirilmoqda. 
Joriy yilda sinov tariqasida ushbu tumanlarda 
tajriba sifatida 60 gektar yerga plantatsiya 
shaklida, 6600 ta xonadon tomorqasida jami 
20 gektar oʻrma tutzor tashkil etiladi. Kelgusi 
yil bu tajriba kengaytirilib, 20 tumanda 2 ming 
gektar maydonda shunday yangicha tipdagi 
tutzor tashkil etiladi. Bu orqali bir mavsumda 
qoʻshimcha 36 ming quti ipak qurti boqish, 2160 
tonna pilla hosili olish va 90 ming ayolning 
bandligini taʼminlashga erishiladi.

Hududlarda oʻz xonadonida koʻp yillardan 
buyon ipak qurti boqayotgan tajribali pillakorlar 
va 416 ta qurtxona tanlab olindi. Kelgusida 
ushbu xonadon va qurtxonalarda yangicha 
tajriba asosida ipak qurti boqiladi. Natijada 
pilla hosildorligi 25 foiz oshiriladi va 330 tonna 
qoʻshimcha hosil yetishtiriladi.

Vyetnam va Xitoy tajribasi asosida pillani 
sanoat usulida yetishtirish yoʻlga qoʻyilib, pilla 
yetishtiruvchilarning moddiy manfaatdorligi 
oshiriladi. Buning uchun ikki bosqichda bozor 
tamoyillariga oʻtiladi. Birinchi bosqichda bu 
yil pilla narxi 25 foiz oshiriladi. Aholiga pilla 
yetishtirish uchun subsidiya beriladi va pilla 
yetishtiruvchilar daromad soligʻidan ozod 
qilinadi.

Ikkinchi bosqichda esa 2025­yildan narxni 
davlat belgilashi, klasterlarga tumanlarni 
biriktirish, fermer va kasanachilar oʻzi 
yetishtirgan pillani faqat klasterlarga sotishi 
amaliyotidan voz kechiladi. Yaʼni pilla fermer 
va klaster oʻrtasida erkin narxda tuziladigan 
shartnoma asosida yoki birja orqali sotiladi.

Shuningdek, ozuqa­yem bazasini koʻpaytirish 
uchun bu yil dalalar atrofida 150 million tup yangi 
navli hosildor tut koʻchatlari ekiladi. Shular 
hisobiga 2024­2025­yillarda 2 million aholining 
bandligini taʼminlash rejalashtirilyapti. Bularni 
toʻliq roʻyobga chiqarish uchun “xonadonda 
sanoat”, “bir usta — 10 ta shogird” kabi yangi 
tizimlar yoʻlga qoʻyiladi.

SHU YERDA ISHLAGAN 
MAʼQULMI YOKI 

XORIJDA?
Yaqinda ishdan qaytayotib, mikroavtobusda bir 

yigitning oʻrtogʻi bilan telefon orqali muloqotini 
beixtiyor eshitib ketdim. Gapidan yigit avval 
xorijda ishlab, yaqinda yurtimizga qaytgan. Oʻrtogʻi 
uni yana xorijga ishga chaqirdi. Yigit: “Oʻylab 
koʻrishim kerak, hozir oʻzimizda ham yaxshi 
daromadli ishlar chiqyapti. Tez­tez uydagilardan 
xabar olib turibman, ota­onam va oilamga uy 
ishlarida yordamim ham tegyapti. Oʻzimizdayam 
yaxshi pul topsa boʻlarkan”, deb javob berdi. Xullas, 
muloqotdan keyin yigit hozircha xorijga borishga 
ehtiyoji yoʻqligini, shu yerda topishi yaxshiligini 
aytib, doʻsti bilan xayrlashdi.

Xorijda ishlaydigan bir qarindoshim oʻtgan 
yili qishga yaqin uyiga qaytib kelgan edi. Odatda 
qishning izgʻirinli shamoli hali esib turgan fevral 
oyiga oʻtib­oʻtmay, katta sumkasini koʻtarib, 
olis yurtlarga ravona boʻladigan bu odam bahor 
oʻrtalab qolsa­da, haligacha xorij safaridan gap 
ochmaydi. Unda­bunda koʻrib qolsam, “Ketish 
qachon endi”, deb soʻrayman. “Novvoylik 
qilyapman, topish­tutishim durust, qaytanga 
oʻzimizda tushum yaxshi boʻlyapti, ketib nima 
qilaman”, deydi xotirjamlik bilan. “Bola­
chaqangizning bagʻrida boʻlganingizga nima 
yetsin”, deyman uning ishlari yurishganidan 
quvonib. 

Albatta, bu bilan xorijda ishlab yurgan 
yurtdoshlarimizga eʼtiroz bildirish fikridan 
yiroqmiz. Bizni quvontiradigan jihati, bugun 
yurtimizda ham sanoat tobora rivojlanib, 
xorijdagidan kam boʻlmagan zamonaviy 
ish joylari koʻpayib borayotgani va bu 
imkoniyat xalqimizning daromadi oshishiga 
xizmat qilayotganidir. Qolaversa, odamlarda 
tadbirkorlik tuygʻusi kuchayib, faqat oʻzi boy 
boʻlishni emas, oʻzgalarga ham koʻmak berishni, 
yangi ish joylari yaratib, hech boʻlmasa, oʻz oila 
aʼzolari va yaqin qarindoshlarini, agar imkoni 
boʻlsa, qoʻshnisi va mahalladoshlarini ham ishli 
qilishni oʻylaydiganlar koʻpaymoqda. Bu asrlar 
osha boqiy yashab kelgan va qon­qonimizga 
singib ketgan yaratuvchilik, mehnatni ulugʻlash 
va mehnatsevarlik fazilatlari bugungi kunda 
hayotimizga esh boʻlib, barchamizni yurtimiz 
ravnaqiga hissa qoʻshishga, kelajak avlodlarga 
obod va ozod Vatan qoldirishga undayotganidan 
dalolatdir. Zero, xalqimizning purmaʼno 
maqollarida qayd etilganidek, “Birovning 
bergani — koʻrgulik, mehnatning bergani — 
toʻygulik”.  

“

“

Xotin-qizlar 
tadbirkorlik markazlari 

tomonidan ishsiz va band 
boʻlmagan 103 mingga yaqin xotin-

qiz mehnat bozorida talab yuqori turli 
kasblarga oʻqitildi. Shundan 45 ming 101 
nafari oʻzini oʻzi band qiluvchi shaxs, 12 
ming 636 nafari esa tadbirkorlik subyekti 

sifatida roʻyxatdan oʻtdi, 
10 ming 779 nafariga boʻsh ish oʻrinlariga 

joylashishga koʻmaklashildi. Natijada 
qariyb 67,5 ming 

xotin-qizning bandligi 
taʼminlandi.

XONADONDA SANOAT

“Ijtimoiy davlat” tamoyilini zimmasiga 
olgan Oʻzbekiston uchun ijtimoiy-
iqtisodiy muammolarni bartaraf 
qilish, mehnat bozorini zamon talabi 
darajasida tashkil etish ustuvor 
masalalardan biridir. Bu maqsadlarni 
roʻyobga chiqarish islohotlarning 
muhim yoʻnalishiga aylangan. Aholi 
bandligini taʼminlash, zamonaviy 
sanoat korxonalari tashkil etish, 
oilaviy tadbirkorlik, ishlab chiqarish, 
qurilish, qishloq xoʻjaligi va boshqa 
sohalarni rivojlantirish orqali yangi 
ish joylarini yaratish borasidagi ishlar 
tizimli davom etmoqda. Har yili aholi 
bandligini taʼminlash boʻyicha maxsus 
dastur qabul qilinib, unda belgilangan 
koʻrsatkichlarni toʻliq bajarish choralari 
koʻriladi. Bu yoʻnalishda aholining turli 
qatlamiga koʻmak berish maqsadida 
qator jamgʻarmalar tashkil etilgan. “20 
ming tadbirkor — 500 ming malakali 
mutaxassis” dasturi amalga oshirilmoqda. 

Ishsizlikni kamaytirishga qanday erishilmoqda?

5KOʻZGUYANGI O‘ZBEKISTON
Kimlar yetib, kimlar yetolmagan bahorning toʻqson beshinchisini qarshi olgan Hoshiyabu momoning koʻzlarida 

shukronalik uchqunlari balqiydi. Bu minnatdorlik umr atalmish neʼmatning lahzasini-da qadrlab, onasi, mahalla-
koʻy, el-yurt, odamlar koriga yarayotgan farzandlari oldidagi qarzini ado eta olganidan boʻlsa, neajab.

2024­yil 10­aprel, 71­son

— Mahallamiz ayollari bayram munosabati 
bilan sumalak pishirdi. Doshqozon atrofida doira 
chalib, shoʻx qoʻshiqlar aytib, raqsga tushayotgan 
ayollarga, katta koʻchada varrak uchirish bilan 
ovora boʻlayotgan bolajonlar va ularga yordam 
berayotgan onalariga havas bilan qarab, bir 
muddat oʻzimni ularning oʻrnida koʻrganday 
boʻldim. Shu vaqt koʻzlarim roʻparamda menga 
mehr bilan termilib turgan onamga tushdi­yu, 
oʻylarim bir zumda tumanday tarqab ketdi. 
Keksayib qolgan volidamning mayin qarashida 
katta maʼnoni soʻzsiz tushundim. Xudoga shukr, 
tirikman, hamma qatori yashayapman, yonimda 
onam, yaqinlarim va qoʻlimda gulday hunarim 
bor. Shuning oʻzi yashashning mazmuni va eng 
oliy neʼmat emasmi, degan xayollar ogʻushida 
turgan chogʻimda siz qoʻngʻiroq qildingiz!

Salimaning soʻzlarini tinglar ekanman, 
koʻnglini koʻtarish uchun oʻzimcha allanimalar 
deganday boʻldim­u, tezgina xayrlashdim. 
Ortiqcha gapga hojat qolmagandi. Chunki men 
bilgan Salima, garchand nogiron boʻlsa­da, 
hayotga ishonch koʻzi bilan qaraydigan, niyatlari 
yorugʻ va mehnatkash ayol.

Angren shahrida uni koʻpchilik taniydi. 
Negaki echki junidan toʻqigan chiroyli 
roʻmollari, bejirim sharflari, qoʻlqop va 
paypoqlari xaridorgir, shogirdlari ham koʻp. 
Respublika, viloyat va tuman miqyosida 
oʻtkaziladigan turli yarmarkalarda mahsulotlari 
bilan muntazam ravishda qatnashib keladi. 
Hunari ortidan bir qancha sovrinlar, sovgʻalar, 
diplom va tashakkurnomalar olgan.

Angrenga borganimda Salima bilan 
uchrashib, uzoq suhbatlashgandim. Uning oʻz 
qoʻllari bilan toʻqigan buyumlarini koʻrib, 
koʻzlarim quvnagan. Onasi Bibiniso ayaning 

Qishloq markaziga olib boradigan  Bunyodkor 
koʻchasidagi Mavlonovlar hovlisiga kiriboq, bu 
yerda bahorga hammadan avval peshvoz chiqan 
odamlar istiqomat qilishiga amin boʻldim. 
Keng hovli fayzli, saranjom­sarishta, toklar, 
daraxtlarga bahoriy ishlov berilgan. Qarisi bor 
uyning fayzi boʻlakcha­da. Momoning qizlari 
Donoxon peshvoz chiqib, bizni ichkariga taklif 
etdi. 

Mana, oʻsha momo, tasavvurimizdagidek 
keksalikka soʻz berib, oʻrindiqda yonboshlab 
emas, oʻtirib olib, koʻzoynaksiz iroqi doʻppi 
tikyapti. Tasanno! Bizni koʻriboq, ishni bir 
chetga surib, oʻsha­oʻsha samimiylik, zukkolik 
bilan quchoq ochib koʻrishib, oʻtirishga joy 
koʻrsatadi. Davra jam boʻlgach, duoga qoʻl 
ochadi: “Qishdan omonlikda chiqib, bahorga, 
fayz­u barakot oyi boʻlgan roʻzai Ramazonga 
yetganimizga shukr. Allohim, shu qutlugʻ kunlar 
hurmati, yurt­u ellarimizga tinchlik, omonlik 
bergin, hamisha osmonimiz musaffo boʻlsin. 
Har bir xonadonga, ziroatlarimizga fayzu 

Mehrli siyosat

Oramizdagi odamlar 

“HOVLIMIZGA 
KATTAKONLAR KELDI”

yoxud 35 yoshigacha eʼtibordan chetda 
boʻlgan Salima haqida hikoya

Navroʻz shukuhi kezib yurgan shu kunlarda Toshkent viloyatida 
yashovchi Salima Ermatovaga qoʻngʻiroq qilib, ezgulik ayyomi bilan 
tabrikladim. Salimani deyarli 3 yildan buyon taniyman. U bilan turli 
mavzularda suhbatlashib turaman. Negadir uning ovozi bu gal biroz 
maʼyus tuyuldi. Sababini soʻragandim, bunday dedi:

kenja qizi haqidagi mahzun hikoyasini 
koʻnglim ezilib, gʻamnok boʻlib eshitsam­
da, yurtimizda imkoniyati cheklangan xotin­
qizlarga koʻrsatilayotgan gʻamxoʻrlik tufayli 
uning hayotiga yorugʻlik olib kirgan istiqbolli 
kunlar quvonchi haqidagi yangiliklarni koʻnglim 
yorishib tinglaganman. 

Salimaning matonati, mehnatsevarligi va 
samimiyati haqida kimlargadir ibrat boʻladigan 
maqola yozishni koʻnglimga tugib qoʻygandim. 
Ammo oʻtgan uch yil davomida u haqida hech 
narsa yoza olmadim. Har safar kompyuter 
qarshisiga oʻtirib, nimadir qoralamoqchi 
boʻlardim­u, koʻz oʻngimdan Bibiniso xolaning 
mungʻaygan, mungli chehrasi, kenja qizining 
dardida nohaqlikni hazm qila olmay, bagʻri 
kuyib oʻtgan marhum Marajab otaning armonlari 
koʻz oʻngimda gavdalanib, soʻzlarimni poyoniga 
yetkaza olmasdim... 

Ochigʻi, bugungi oʻzgarishlar, yangilanishlar 
boʻlmaganida Salima Ermatovaning zimiston 
hayot yoʻllarida nur taralmasdi. Chunki 35 
yoshigacha bu ayolga yaqinlaridan boʻlak hech 
kim koʻmak bermagan, holini soʻrmagan. Hatto 
nogironlik aravachasi ham boʻlmagan.

— Bolaligimda shamollab qolganman, 
doʻxtirlar qoʻlimdagi tomirga tusha olmay, 
 oyogʻimdan osma ukol qilgan. Avvaliga 
oyogʻimdagi kuchli ogʻriqdan baqirib 
yigʻlaganman, ukolning soʻrilishi ogʻriq beryapti, 
deb oʻylagan ota­onam ogʻriq qoldiruvchi dori­
darmonlar bergan. Ammo ogʻriq kuchayib 
boravergan, doʻxtirlar “Izi shunday ogʻriq 
beryapti, oʻtib ketadi”, degan. Oʻsha ukol 
natijasida oyogʻimdagi tomirim qurib, bir umrga 
falaj boʻlib qolganman, — deydi birinchi guruh 
nogironi Salima Ermatova. — Bolalik yillarim 

turli shifoxonalarda oʻtdi. Ota­onamning 
bormagan doʻxtiri­yu koʻrsatmagan tabibi 
qolmadi. Doʻxtirlar ancha tekshiruvlardan keyin 
oyogʻimdagi tomir kuygani sabab quriganini, 
endi yura olmasligimni aytgan...

Dugonalarim qatori maktabga bora olmadim. 
Oʻqish va yozishni akalarim, opalarimdan 
oʻrgandim. Bolaligim ham, yoshligim ham toʻrt 
devor orasida emaklab yurish bilan oʻtdi. Onam 
meni zerikmasin, ichikmasin deb toʻquvchilikni, 
tikuvchilikni oʻrgatdi. Yotib olib toʻqirdim. 
Yaqin yillargacha qarindoshlarimizdan 
boshqa birov eshigimizni qoqib, hol soʻrab 
kelganini eslolmayman. Eng alam qiladigani, 
oʻsha vaqtdagi doʻxtirlar meni “aqli zaif” deb 
nogironlikka chiqargan ekan. Buni ham yaqin 
yillarda bilib qoldim. 

Faqat keyingi yillardagina men kabi 
koʻmakka muhtoj nogironlarga gʻamxoʻrlik, 
eʼtibor kuchayib, umr sahifalarimga yaxshiliklar 
kirib keldi. Yurtda kechayotgan yangilanishlar 
sabab mutasaddilar kelib holimni soʻrab turadi. 
Bayramlarda yoʻqlashadi.

Bugun berilgan imkoniyatlardan foydalanib 
tadbirkorlik qilyapman. Angren shahri nogironlar 
jamiyati raisi koʻmagi bilan yarmarkalarda 
qatnashyapman. Hatto viloyatlarga ziyoratga 
ham borib keldim. Qani endi, yoshligimda shu 
sharoitlar va imkoniyatlar boʻlganida edi, balki 
oyogʻim ham tuzalib, yurib ketgan boʻlarmidim. 
Yana bilmadim. Mayli, shunday dorilamon 
kunlarga yetkazganiga, koʻrsatganiga shukr. 

Olti farzandning kenjasi — Salima nogiron 
boʻlib qolishidan ota­onasi koʻp iztirob chekdi. 

Ayniqsa, otasi Marajab aka kamgap boʻlib qoldi, 
bor alamini ichiga yutdi. Kecha­yu kunduz tinim 
bilmay mehnat qildi. Katta roʻzgʻorni tebratish, 

tunda esa kenjatoyining rangpar yuzlariga boqib, 
ichdan oʻkinishga yuragi bardosh bermay, 
olamdan oʻtdi. Shundan soʻng roʻzgʻor tashvishi 
onasi va akalari zimmasiga tushdi. Opalari ham 
mushtday boshlari bilan mehnatga shoʻngʻib 
ketdi.

Oiladagi yetishmovchilik uzoq yillar davom 
etdi. Biroq mehnatda ulgʻaygan farzandlar bir­
birini qoʻllab, hayotda oʻz yoʻllarini topdi. Faqat 
Salimagina nogironligicha qoldi. 

Salima bundan olti yil ilgari sanatoriyda 
davolanmoqchi boʻldi. Yaqinlari uni 
sihatgohga olib borganida, u yerdagi doʻxtirlar 
“Biz sizni bu yerda olib qola olmaymiz, aqli 
zaif tashxisi bilan hech bir sihatgoh sizni 
qabul qilmaydi, kechirasiz”, deyishdi. Oʻsha 
vaqtda Salima karaxt boʻlib qoldi, quloqlariga 
ishonmadi. Xoʻrlanib, koʻzlaridan yoshlari 
oqib, onaizoriga va opalariga najot istab 
termildi.

— Doʻxtir, nima deyapsiz, qizimning 
faqatgina oyoqlari ishlamaydi, nega aqli zaif 
deyapsiz, — deb zorlandi ona shifokorga. 

— Xolajon, agar tashxisi xato yozilgan 
boʻlsa, oʻzgartirib keling, bajonidil davolaymiz, 
lekin hozir olib qola olmaymiz, — deyishdi.

Bir dardi oʻn boʻlgan ona va qizning oʻsha 
vaqtdagi ahvolini tasvirlashning oʻzi ogʻir. 
Shu yerda Salima va yaqinlarining nechogʻliq 
iztirobga botganini va jondan oʻtar alamli 
hikoyasini batafsil yozib oʻtirishni, oʻtmishning 
ozorli yolgʻonlariga qaytishni istamadim...

Balki yaqinlarining soddaligi, 
ishonuvchanligi pand bergandir. Lekin oyogʻini 
davolatish uchun shifoxonalarda yotganida uni 
davolayotgan shifokorlar nahotki shu tashxisni 
koʻrmagan boʻlsa?! 

Salima davlatimiz tomonidan berilgan 
aravachasini surib, bir qancha idoralarga bosh 
suqib, oʻziga qoʻyilgan notoʻgʻri tashxisni 
oldirib tashladi. Ammo buning uchun qancha 
qogʻozlar yigʻishiga, qayta tekshiruvlardan 
oʻtishiga, asablari toʻkilishiga toʻgʻri keldi. 

— Soʻnggi yillarda yurtimizdagi koʻp yaxshi 
yangiliklar qizimning hayotiga nur olib kirdi. 
2017­yil boshlarida hovlimizga kattakonlar 
kelib, ahvolimiz, yashash sharoitlarimiz bilan 
qiziqdi, qizimga qanday yordam kerakligini 
soʻradi. Ochigʻi, ularning mehribonligi va 
koʻnglimizni koʻtaruvchi gaplaridan boshimiz 
osmonga yetdi, — deydi 88 yoshli Bibiniso 
xola. — Shuncha yil hokim nari tursin, uning 
yordamchisi ham qadam bosmagan hovlimizga. 
Ana, haqiqat bor ekan­ku, deyman oʻzimga 
oʻzim. Ularning soʻzlaridan bildimki, nogiron, 

yordamga muhtoj xotin­qizlarning turmush 
tarzini yaxshilash uchun barcha imkoniyatlar 
yaratib berilayotgan ekan. Shundan keyin 
chindan ham hayotimizda quvonchli 
oʻzgarishlar boʻldi. Eng avval yangi 
nogironlik aravachasi berishdi, qizimning 
fikrlari va qiziqishini eshitib, qoʻllab­
quvvatlashdi. Yangi dastgohlar sotib 
olindi. Sharoitlari badastir boʻlganidan 

soʻng qizimning oʻziga ishonchi ortib, ishga 
shoʻngʻib ketdi. Toʻqishni oʻrganaman degan 

qizlarni ham shogird qilib atrofiga jamladi. 
Xudoga shukr, qizim bugun xohlagan yeriga 
oʻzi bora oladi, jundan toʻqigan roʻmollarini oʻzi 
sotadi, qoʻlida puli bor, asosiysi, hech kimga 
muhtoj emas. 

Ha, bugun Salima oʻz mehnati va matonati 
tufayli yetti muchasi sogʻ baʼzi insonlarga 
oʻrnak boʻlyapti. Erta­yu kech mehnatdan 
boshini koʻtarmaydi, yura olmasa­da, hech 
kimga ogʻirligi tushishini xohlamaydi. Begʻubor 
orzu­niyatlari sari dadil ildamlab bormoqda. 

Yana bir gap. 2022­yil 16­fevral kuni 
chorvachilik sohasidagi ustuvor vazifalar 
muhokamasi yuzasidan oʻtkazilgan 
videoselektor yigʻilishida davlatimiz rahbari 
chorvachilikni yanada rivojlantirish, qoʻy 
va echki junidan gilam, mato hamda boshqa 
mahsulotlar toʻqib sotish borasida Angrenni ham 
namuna sifatida tilga olgandi. 

Aslida esa toʻquvchilik borasida tarixi olis 
oʻtmishga borib taqaluvchi Angren shahrining 
istiqboli porloq, kelajagi yanada yorqin 
boʻlishida Salima kabi zahmatkash insonlarning 
mehnati ham bisyor.

Gulichehra DURDIYEVA, 
“Yangi Oʻzbekiston” muxbiri

INSON BIR UMR YASHAB, 
BIR UMR O‘RGANADI

Momoni, adashmasam, chorak asr ilgari tuman madaniyat 
boʻlimining sobiq rahbari, rahmatli Ortiqali Ahmedov tashabbusi 
bilan Gʻishtmonda bunyod etilgan yozgi madaniyat markazida 
oʻtkazilgan tadbirda uchratgandim. Mahalla  
faoli – dasturxonchi sifatida “xush kelibsiz, xush koʻrdik”ni joyiga 
qoʻyishi, soʻzamolligi, hushyor va zukkoligi bilan eʼtiborimni 
tortgandi. Kinolardagi Anziratbuvi, Farmonbibilarning andazasi 
mana shunday onalardan olingan-da, degan fikr koʻnglimdan 
oʻtgandi oʻshanda. Tutqich bermas yillarning oʻtishini qarang, bugun 
shu momomiz toʻqson beshinchi bahorni qarshi olganini eshitib 
qoldim. Ramazon oyi, Navroʻz bilan tabriklash bahona momoni 
yoʻqlab, duolarini olishni, shu asnoda umr yoʻllariga bir nazar 
tashlashni niyat qildim. 

barakot yogʻilsin. Keksalarimizning 
iymonini salomat qilib, yoshlarimizning 
jismu joniga gʻayrat­shijoat ato etgin…”.

— Doʻppi tikyapsizmi? — soʻraymiz 
momoning koʻz nuri singgan ishlarni qoʻlga 
olib. Biram bejirim, xuddi bahor chechaklari 
koʻchirib qoʻyilgandek. 

— Bu yaxshi koʻrgan mashgʻulotim, — 
deya suhbatni boshladi Hoshiyabu momo. 
— Shularga termilib igna sanchganimda, 
charchoqlarim unutiladi. Goʻyo yoshligimga 
qaytaman, kuyov toʻn tikadigan onamning 
yonida oʻtirib, igna tutgan kunlarim koʻz 
oldimga keladi, oʻshanda men oʻn uch, oʻn 
toʻrt yoshlarda edim.

Momo tiyran koʻzlarini bir nuqtaga qadab, 
xayolan oʻtmishga qaytadi.

...Qirchillama yoshida urushga ketgan 
otasidan “Biz jangga kirishga tayyorlanyapmiz” 
degan mazmunda xat kelganicha, qaytib 
xabar kelmadi. Nima qilsin, onasi Nuribu toʻrt 
farzandini oyoqqa qoʻyish uchun oʻzi va yana 

ularning otasi uchun ham ishlashi kerak boʻldi. 
Shu asnoda kuni bilan dalada ishlasa, tuni 
bilan toʻn tikib, bir kechada bittasini bitkazib, 
tirikchilik qilardi. Baxtiga qizi Hoshiyabu 

hammasidan ham chaqqon, chapdastgina chiqdi, 
tezda onasining yoniga kirdi.

Hoshiyabuning kelinlik davri ham urushdan 
keyingi mashaqqatli yillarga toʻgʻri keldi. 
Garchi ancha qoʻrli­qutli oilaga, Xoltoji polvon 
sifatida nom chiqargan yigitga uzatilgan 
boʻlsa­da (u kishi bir umr brigadirlik qilib 
oʻtdi), qarashlarni bir­biriga moslashtirib, 
oilani oila qilib ketish oson kechmadi. Ammo 
kattalarning oʻgiti, oila atalmish qoʻrgʻonning 
masʼuliyati, qolaversa, birin­ketin dunyoga 
kelgan farzandlarning mehri uni tushgan joyiga 
muhrlab qoʻya oldi. 

Bolaligidan mehnatda chiniqqan kelin 
Qiziltepa qoʻrigʻini oʻzlashtirishda hech 
 kimdan kam mehnat qilmadi. Axir 
brigadirning ayoli boshqalarga ibrat 
boʻlishi kerak edi­da. Oʻshanda qishloq 
ayollari qoʻlida bola, boshida belanchak 
bilan bir necha kilometr yoʻlni piyoda 
bosib, dalaga borardi. Xonadonda mol­
qoʻy parvarishi, tomorqa ishlari, roʻzgʻor 

yumushlari — hammasiga ulgurishi kerak 
edi. Shunda ham ular aslo nolimagan.

Hoshiyabu qarsillatib doira chalib, lapar­u 
yor­yorlar aytgan, davralarni qizdirgan, onasi, 
buvisi kabi el koriga yarab, oxirgi paytlarda 
dasturxonchilik ham qilgan davrlarni xotirlaydi. 
Mahalladoshlarining issigʻida ham, sovugʻida 
ham hoziru nozir turadigan Hoshiyabu mahalla 
ahlining mehrini qozona olganini koʻpchilik 
bugungacha eslaydi. Kerak boʻlsa, hozirgacha u 
kishining huzuriga maslahat soʻrab keladi yoki 
biror mushkulotning “tuguni”ni yechish uchun 
oʻzi bilan olib ketadi.

— Inson bir umr yashab, bir umr oʻrganarkan, 
— deydi Hoshiyabu momo hayot dorilfununidan 
olgan saboqlari bilan oʻrtoqlasharkan. — Endi 
mulohaza qilib koʻrsam, ilgarigi odamlarda 
andisha, oriyat juda kuchli boʻlgan ekan­da. 
Yosh kelinning xatolarini qaynonam, turmush 
oʻrtogʻim kechirmaganida, oilam oila boʻlmasdi. 
Bugun Alloh qilgan taqdir, davlatimiz qonuni 

bilan barpo boʻlayotgan oilalar osongina 
qoʻydi­chiqdi boʻlib ketayotganini eshitib, 
dilim ogʻriydi. Parokandalik ortidan kelinlar 
uysiz­joysiz qolib, yaqinlari, farzandlari 
qiynalyapti. Davlat ularning muammosini hal 
etish bilan ovora. Tinch­totuv, farovon yashash 
uchun hamma narsa muhayyo. Yurtboshimiz 
aslo kam boʻlmasin. Xalq yaxshi yashashi 
uchun nimaiki zarur boʻlsa, qilyapti. Oilalarni, 
yoshlarni qanchalar qoʻllab­quvvatlab, ayollarni 
eʼzozlayapti. Shart­sharoitlarni koʻring. 
Qishloqlarda ham koʻrkam uylar, ravon 
yoʻllar, bozorlarimiz toʻkin­sochin. Avvalo, 
yurtimizning tinchligiga behisob shukronalar 
aytsak, arziydi. Qulogʻimga tushib qolyapti, 
u yer­bu yerda urushlar boʻlayotgan ekan. 
Yaratgan bizlarga osoyishta hayot, farovon 
turmush ato etganining shukrini aytib ado qilib 
boʻlarmidi. Axir bir tishlam nonga zor boʻlgan 
kunlarni koʻrdik.

Momo ne­ne mashaqqatlarga guvoh boʻlgan 
koʻzlarini bir nuqtaga qadab, bir oz tin olgach, 
mijjalariga ingan koʻz yoshlarini koʻylagining 
yengi bilan ohista artib, soʻzida davom etadi.

— Aylanay, bolalarim, oʻgʻil­qizlarim, 
umr degani juda tez oʻtib ketarkan. Bolaligim, 
yoshligimni xuddi kechagina kuzatgandayman. 
Hali yoshman, hammasiga ulguraman, demang. 
Avvalo, tarbiya, keyin bilim va yana hunar 
olib qolishda fursatni boy berib  qoʻymang. 

Zimmangizda ota­ona, farzand, jon­jigar, 
mahalla­koʻy va yana, eng asosiysi, el­yurt 
oldidagi qarzdorligingiz bor­a! Qarzingizni esa 
halol, yana qaytarib aytaman, halol mehnatingiz, 
el ichra topgan qadr­qimmatingiz bilangina 
uza olasiz. Ana shundagina sizdan barcha rozi 
boʻladi. Hammaning roziligi Allohning roziligi 
degani­da, aylanaylar...

Kimlar yetib, kimlar yetolmagan bahorning 
toʻqson beshinchisini qarshi olgan Hoshiyabu 
momoning koʻzlarida shukronalik uchqunlari 
balqiydi. Bu minnatdorlik umr atalmish 
neʼmatning lahzasini­da qadrlab, onasi, mahalla­
koʻy, el­yurt, odamlar koriga yarayotgan 
farzandlari oldidagi qarzini ado eta olganidan 
boʻlsa, neajab. Inson uchun bundan ortiq baxt 
bormi, aslida?!

— Doʻppi tikib toliqib qolmaysizmi, 
ularning xaridori bormi? — qiziqsinib soʻraymiz 
momodan suhbatimiz poyonida.

— Yoshligimdan onam kabi kunduzi dalada 
ishlasam, kechasi doʻppi tikkanman, aylanay. 
Ibodatlardan boʻshaganda xirgoyi qilib, doʻppi 
tiksam, har xil oʻy­xayollardan xoli boʻlaman, 
gʻuborlarim toʻkilganday boʻladi. Xaridori 
dedingizmi, pensiyam bor, bolalarim puldan 
qismaydi. Tikkan doʻppilarimni bolalar bilan 
birga bozorga borib sotib, zaruratimga sarf 
etaman. Bu gal evaramni yoʻqlash uchun 
nimadir sotib olmoqchiman­da, qizim. Gulbahor, 
kelinimning kelini Mohichehraga darrov ikki 
zuvala xamirdan somsa tayyorlatib, evaramni 
yoʻqlab kelaman. Oʻz qoʻlim bilan berganim 
ular uchun tabarruk­da.

 Shu yoshda ham bekor oʻtirishni 
ep bilmagan, oʻz mehnati mahsuli 
evaziga  nevara­yu chevaralarini yoʻqlab 
huzurlanadigan, odamlarga soʻzi bilan 
boʻlsa­da nafi tegayotgan momoni 
kuzatib, kuch­quvvati boʻla turib “qoʻlga” 
qaraydiganlar, hatto eng yaqinlarini 
yoʻqlashga vaqt topolmayotgan ayrim mehr­
oqibatni unutganlar afsus bilan koʻnglimdan 
oʻtadi. Musulmonchilikning “Olguvchi emas, 
berguvchi qoʻl boʻlinglar”, “Mehr­oqibat — 
chin insoniy fazilat” degan aqidalariga amal 
qilib, umrguzaronlik qilayotgan piru badavlat 
onaxonimizning hayot hikmatidan har qancha 
saboq olsak, arziydi, shunday emasmi? 
Umringiz yanada ziyoda boʻlsin, momojon!

 Xadichaxon KARIMOVA
Fargʻona viloyati 
Qoʻshtepa tumani

“

“

Bugun berilgan 
imkoniyatlardan 

foydalanib tadbirkorlik 
qilyapman. Angren shahri nogironlar 

jamiyati raisi koʻmagi bilan yarmarkalarda 
qatnashyapman. Hatto viloyatlarga 

ziyoratga ham borib keldim. Qani endi, 
yoshligimda shu sharoitlar va imkoniyatlar 
boʻlganida edi, balki oyogʻim ham tuzalib, 
yurib ketgan boʻlarmidim. Yana bilmadim. 

Mayli, shunday dorilamon 
kunlarga yetkazganiga, 

koʻrsatganiga shukr.

Yozuvchi nafaqat rahbarlarni, balki oʻz bobosini ham ayamaydi. “Oʻtkan kunlar” romanida eng 
katta salbiy qahramon sifatida tasvirlangan Toshkent shahar hokimi Azizbek obrazi misolida 
onasining otasi, yaʼni bobosini tanqid qilib oʻtadi. Yozuvchi Vatan, millat manfaati haqida gap 

Abdulla Qodiriyning 130­yillik tavalludi 
munosabati bilan suratga olingan “Qodiriy” 
nomli hujjatli film taqdimoti oʻtkaziladigan 
poytaxtimizdagi Shahidlar xiyoboniga kirib borar 
ekanmiz, oʻsha dekabr oyidagi hayajonlarimiz, 
ogʻriqlarimiz yana qaytalandi. Millat ertasi, nurli 
kelajagi uchun jon kuydirib, shu yoʻlda shirin 
jonini fido qilgan maʼrifatparvar bobolarimiz 
ruhi anhor boʻylarida kezib yurgandek. Eʼtibor 
bergan boʻlsangiz, Boʻzsuv kanali boʻyida 
joylashgan bu ziyoratgohga har yili bahor 
oʻzgacha tashrif buyuradi. Nazarimizda, bu 
moʻjaz maskanga Yaratgan qandaydir joziba, 
sokinlik, nur bagʻishlagandek... Garchi toʻlqin 
urib oqqan anhor suvlari ruhingizni allalab, 
yurak qoni yangligʻ choʻgʻlangan qizgʻaldoqlar, 
novdalarda marjon yangligʻ terilgan mana bu 
yashil barglar shodasi koʻzlaringizni quvnatsa­
da, uzun bir alamli yigʻi yurak­yuragingizdan 
toshib kelaveradi...

— Haqsiz jazo! — Otabek kulimsirab 
qoʻydi...

Qutidor boʻlsa chin oʻlik tusiga kirgan edi.
Qatagʻon qurbonlari xotirasi muzeyi 

xodimlari uchun yaqinda topshirilgan 
yangi va shinam binoga kirar ekanmiz, 
Prezidentimizning “Bitta narsani bilishimiz 
kerak. Adabiyotsiz iqtisodiyot ham, maʼnaviyat 
ham boʻlmaydi. Oʻzini hurmat qilgan inson 
Abdulla Qodiriyning “Oʻtkan kunlar”ini bir 
emas, bir necha marta oʻqigan boʻladi. Nimaga 
desangiz, uni oʻqigan odam hech qachon oilaga 
xiyonat qilmaydi, kerak boʻlsa, Vatanga xiyonat 
qilmaydi. Jadid bobolarimiz Fitrat, Choʻlpon, 
Abdulla Qodiriy, Behbudiy, Munavvarqori... 
Ular imorat qurmagan, boylik izlamagan... 
Vaqtlar oʻtadi. Xudo xohlasa, 10­12 yildan 
keyin biz niyat qilgan, butun dunyo bilan 
kurasha oladigan yoshlar paydo boʻladi. Men 
bunga ishonaman”, degan soʻzlari beixtiyor 
xayolimizdan oʻtadi.

Hujjatli film boshlanishidan oldin Abdulla 
Qodiriyning nabirasi Xondamir Qodiriyni 
suhbatga tortdik. 

Abdulla Qodiriy tavalludining 130 yilligi

(Esse)— Men 2023­yilda Abdulla Qodiriyni 
oqlashlarini iltimos qilib, Oʻzbekiston 
Respublikasi Oliy sudiga ariza yozgan edim, — 
deydi u. — Chunki bobom 1926­yilda sudlangan 
chogʻida sud jarayoni noqonuniy tashkil qilingan. 
Oqlovchi ham, tarjimon ham boʻlmagan. 
Hammasi mashʼum “uchlik” tomonidan 
oldindan uyushtirilgan. Bobomni shaxs sifatida 
oqlashlarini iltimos qilib yozgan arizam 
inobatga olinganidan juda xursand boʻldim. 
Mana bugun butun xalq sevib oʻqiydigan, eʼtirof 
etadigan oʻzbek yozuvchisining yuzi yorugʻ 
nabirasi ekanimdan faxrlanaman. Bobomning 
130 yilligi arafasida “Qodiriy” nomli hujjatli 
film ishlangani uchun, avvalo, Prezidentimizga, 
soʻngra ayni jarayonda qatnashgan barcha 
ijodkorlarga oʻz minnatdorligimni bildiraman. 

 — Darhaqiqat, atoqli adibimiz Abdulla 
Qodiriy 1926­yil “Mushtum” jurnalida eʼlon 
qilingan “Yigʻindi gaplar” nomli maqolasi uchun 
hukumat rahbarlarini obroʻsizlantirishda ayblanib 
tergovga tortilgan, — deydi Qatagʻon qurbonlari 
xotirasi davlat muzeyi direktori Baxtiyor Hasanov 
hujjatli filmdagi ilk lavhada. — Oʻzbekiston 
SSR Oliy sudi jinoyat ishlari hayʼatining 
1926­yil 16­iyundagi hukmi bilan Abdulla 
Qodiriy Oʻzbekiston SSR Jinoyat kodeksining 
73­moddasida (kontrrevolyutsion xarakterga ega 
adabiyotlarni tarqatish va tarqatish maqsadida 

tayyorlash, saqlash) nazarda tutilgan jinoyatni 
sodir etganlikda aybli deb topilib, 2 yil muddatga 
ozodlikdan mahrum qilish jazosi tayinlangan. 
Toʻgʻri, Oʻzbekiston SSR Markaziy ijroqoʻmi 
Rayosatining 1926­yil 17­iyundagi qaroriga 
asosan adib jazodan ozod etilgan. Adibning 
avlodlari bundan qariyb yuz yil avvalgi nohaq sud 
uchun bugun shikoyat yozdi. Boisi, Qodiriy “Men 
maʼnaviy oʻldirildim, endi men uchun jismoniy 
oʻlim hech narsa emas” degan jumlani oʻsha sud 
jarayonidan keyin aytgan edi. 

Oʻzbekiston Respublikasi Oliy sudi 
tomonidan mazkur hodisaning qayta koʻrilib, 
1926­yilda chiqarilgan hukmning bekor qilinishi 
ham aslida tarixiy haqiqat yoʻlidagi muhim 
qadam hisoblanadi.

— Jadid bobolarimiz faoliyati bilan bogʻliq 
tariximizni qancha koʻp oʻqigan boʻlsak­da, bu 
jarayonni tasvirga olish ijodkordan juda katta 
ruhiy quvvat va bilim talab qiladi, — deydi 
“Qodiriy” hujjatli filmi rejissyori Ravshan 
Asqarov. — Ayniqsa, yozuvchining oʻlimga tik 
qarashi, taqdirini oldindan his qilishi, har qancha 
azoblarga qaramay, oʻz soʻzida turishi kabi 
holatlarni tasvirga muhrlash oson kechmadi. Bu 
holatlarni topish uchun jadid bobolarimiz ruhi 

kezayotgan Boʻzsuv kanali yoqasida juda koʻp 
bora sayr qilib, mushohada yuritishga toʻgʻri 
keldi. 

Oʻz bobosini ham ayamagan 
haqgoʻy adib

Hujjatli film taqdimotidan soʻng Qatagʻon 
qurbonlari xotirasi davlat muzeyi xodimlariga 
bir nechta savol bilan murojaat qildik. 

— Sevimli adibimizning “Yigʻindi gaplar” 
maqolasida Oʻzbekistonning oʻsha paytdagi 
rahbari, Oʻzbekiston SSR Markaziy ijroiya 
qoʻmitasi raisi Yoʻldosh Oxunboboyevning 
gazetada chop etilgan bir hisoboti ham tanqid 
ostiga olingan. Hisobotda har 200 kilometr 
kvadrat maydonga, 4909 nafar aholi yoxud 979 
bolaga bitta maktab toʻgʻri kelishi taʼkidlangan. 

Abdulla Qodiriy oʻz maqolasida jaydari fuqaro 
tilidan boshqaruv boshqalar qoʻlida boʻlib, 
oʻzimizning savodli odamlarimiz ham mayda­
chuyda, mirshab, mirzaboshi boʻlib, arzimas 
ishlar bilan oʻralashib yurganidan keyin “Bir 
ming bolagʻa bitta maktab boʻlsa nima­yu, oʻn 
mingiga bitta toʻgʻri kelsa, sen bilan menga 
nima hasrat?” deya istehzo qiladi. Shuningdek, 
maqolada boshqa mutasaddilar ham nishonga 
olingan. Shunday emasmi?

— Ha, maqolada muallif Toshkentda 
Oʻzbekiston madaniyat xodimlari qurultoyidagi 
Akmal Ikromovning maʼruzasi va unda 
ziyolilarni proletar va eski ziyolilar guruhiga 
boʻlinishiga qarshi chiqadi, — deydi Qatagʻon 
qurbonlari xotirasi davlat muzeyi bosh ilmiy 
xodimi Bahrom Irzayev. — Eskilarga millatchi, 
panturkist yorliqlari yopishtirilib, ularga qarshi 
qattiq siyosiy hujum boshlanadi. Maxsus qaror 
bilan eskilar sanʼat, adabiyot, matbuot ishlaridan, 
ayniqsa, rahbarlik lavozimlaridan chetlashtiriladi, 
baʼzilari taʼqib ostiga olinadi. Yozuvchi nafaqat 
rahbarlarni, balki oʻz bobosini ham ayamaydi. 
“Oʻtkan kunlar” romanida eng katta salbiy 
qahramon sifatida tasvirlangan Toshkent shahar 
hokimi Azizbek obrazi misolida onasining otasi, 
yaʼni bobosini tanqid qilib oʻtadi. Yozuvchi Vatan, 
millat manfaati haqida gap ketganida hatto oʻz 
qarindoshlarini ham kechirmaydi. Yusufbek hoji 
va Otabekning dialoglari jarayonida Toshkentning 
mahalliy beklari, oʻzbekning peshvolari oʻzbek­
qirgʻiz munosabatlarida, qorachopon voqealarida 

qanday xatoga yoʻl qoʻyganliklarini ayovsiz 
ochib tashlaydi. 

— Hokimingiz juda zolim emish, bu toʻgʻri 
soʻzmi?

— Toʻgʻri soʻz, — dedi bek. — Azizbek 
zulmidan aholi juda toʻygʻan. 

Otabekning bu javobidan yolgʻiz Akram 
hojigina emas, balki majlisning boshqa  aʼzolari 
ham ajablandilar...

“Endi jismoniy oʻlim menga 
qoʻrqinch emasdir”

Yozuvchi hukumatdan norozi kayfiyatda 
ancha paytgacha ishlamay, faqat bogʻdagi 
yumushlar bilan mashgʻul boʻladi. Uning 
yalinib kelishini kutishadi. Abdulla Qodiriy 
oʻz eʼtiqodini mahkam ushlagani sayin oʻziga 

yomon boʻlishini bilar, biroq bundan aslo 
choʻchimas edi. 

— Gʻozi Yunusning oʻgʻli Toʻlqin Yunusning 
xotirlashicha, bir kuni ertalab ularning uyiga 
NKVD xodimlari kirib keladi. Gʻozi Yunus 
darhol oʻgʻlini Qodiriyning uyiga xabardor 
qilish uchun joʻnatadi — deydi Bahrom Irzayev. 
— Toʻlqin aka yugurib borsa, yozuvchi uyda 
emas, pastlikdagi ariq boʻyida xivichni suvga 
urib nimalarnidir oʻylab oʻtirgan ekan. Toʻlqin 
Yunus hali hech narsa aytmasidan Qodiriy 
unga xotirjam ohangda “Keldimi?” deb aytadi. 
Bu gapni savoldan koʻra shunchaki kutilgan 
voqelikni soʻzlayotganday gapiradi. “Ha, keldi”, 
deydi u shosha­pisha. Abdulla Qodiriy ham 
bosiqlik bilan “Ha, men ham kutib oʻtirgan 
edim”, deya oʻrnidan turar ekan, unga qarab 
“Uyga kirib Habibulladan xabar ol, uning 
mazasi yoʻq. Sizlar endi bir­biringizga mehribon 
boʻlinglar. Biz ketyapmiz...”, deydi. 

Shu voqeaning oʻzidan bilish mumkinki, 
yozuvchi allaqachon oʻziga oʻzi hukm oʻqib 
boʻlgan edi. 

976 525-sonli 
jinoyatnomaning teng yarmi 

nima uchun yirtib tashlangan?
Keling, shu oʻrinda Abdulla Qodiriy 

qoralanishiga sabab boʻlgan “bir necha 

shaxslar”ni biroz oydinlashtirib oʻtsak. Chunki 
shu kungacha ham Abdulla Qodiriy kabilar 
qatagʻon qilinishiga sabab boʻlgan shaxslar 
roʻyxati toʻla oshkor qilinmagan. 

— Men arxivda Soatali Maqsudovning ishi 
bilan tanishganman, — deydi Bahrom Irzayev. 
— U qamalgan chogʻida Qodiriy bilan bir 
xonada yotgan. Maqsudovning taʼkidlashicha, 
Abdulla Qodiriy shu darajada ogʻir qiynoqlarga 
solinganki, yozuvchi oʻziga kelgunicha uni 
haftalab davolashgan. Lekin Abdulla Qodiriy 
bironta qogʻozga imzo chekmaydi. Soatali 
Maqsudov bu jasoratli inson, millat farzandi 
haqida umrining oxirigacha soʻzlab yurgan. 

Yana shuni ham aytish muhimki, 976 
525­sonli jinoyatnoma, yaʼni Abdulla 
Qodiriyning “qatlnomasi” sahifalari yarmidan 
koʻpi yirtib tashlangan. Balki bu nomaʼlum 
sahifalarni tergovchilar yozuvchining adolatli 
savollari, talablari muhrlanib qolgani bois 
yirtib tashlagandir... Qatagʻon qurbonlari 
xotirasi davlat muzeyi xodimlari kelgusida ayni 
qatlnomaning yoʻqolgan sahifalari borasida 
ilmiy tadqiqot olib borishni koʻzlamoqda. 

Shu oʻrinda Abdulla Qodiriyning masʼul 
tergovchisi Trigʻulov haqida ham toʻxtalib 
oʻtsak. U dastlab NKVDning Buxoro 
viloyatidagi quyi boʻlimlarida ishlagan. 
Keyinchalik buyruqni soʻzsiz bajaradigan 
kadr sifatida uni masʼul tergovchi lavozimiga 
olib chiqishgan. Qatagʻon davrida juda koʻp 
tergovchilar ish bitganidan soʻng yoʻq qilib 
yuborilgan. Biroq nima uchundir Trigʻulov tirik 
qoladi. Oʻtgan asrning oltmishinchi yillarida 
uni oqlov jarayoniga chaqirishadi. U paytda 
tergovchi Chkalov nomidagi aviatsiya zavodida 
boʻlim boshligʻi boʻlib ishlayotgan edi. 

— Trigʻulov oqlov jarayonida qogʻozlarga 
imzo chekayotib, allaqachon asab kasalligiga 
chalinganini namoyon qiladi, — deydi Bahrom 
Irzayev. — Qoʻllari qaltirab, “Biz buyruqni 
bajarganmiz!” deya tinimsiz takrorlayvergan. 
1980­yillardagi oqlov jarayonidan bir 
radiojurnalist eshittirish tayyorlaydi. Oʻsha 
eshittirish tasmasi haligacha saqlanib 
qolgan. Tergovchi suhbatda hech kim bilan 
gaplashmasligi, faqat iti bilan gaplashishi, 
kechalari uni qatagʻon qilingan odamlarning 
ruhlari quvib chiqishini alam bilan soʻzlaydi. 
Yashashga ishtiyoqi borligidan emas, oʻla 
olmaganidan bu  dunyoda yurganini aytib 
yigʻlaydi.

 — Kimki qasddan bitta moʻmin bandani 
oʻldirsa, uning jazosi jahannam boʻladi va oʻsha 
joyda abadiy qoladi! — derdi bir chetda tasbeh 
oʻgirib oʻtirgan Yusufbek hoji. 

Dardi bedavo
 guvohlar siri

Xalqimizning sevimli adiblari Oybek, 
Gʻafur Gʻulom va Abdulla Qahhor ham Abdulla 
Qodiriy tufayli soʻroq qilingani rostmi? Arxiv 
materiallarida bu borada qanday maʼlumotlar 
bor? Adabiy davralarda tez­tez bu kabi savollar 
atrofida muhokama va munozaralar qiziganiga 
bir necha bor guvoh boʻlganmiz. 

— 1937­1938­yillar Oybek domla koʻp 
soʻroqqa tortilgan, deyarli hamisha bir xil, 
oʻzining nihoyatda qashshoq oilada tugʻilib 
oʻsganini aytish bilan cheklanavergan, — deydi 
Bahrom Irzayev. — Abdulla Qahhor Abdulla 
Qodiriy asarlarining aksilinqilobiy jihatlarini 
ochib berishga harakat qilgan. 1938­yil 21­mart 
sanasi bilan Gʻafur Gʻulom imzolagan soʻroq 
bayonnomasida goʻyoki Abdulla Qodiriyni 

“sovetlarga qarshi, quloq, sovet armiyasi zaif” 
degan, “boylarni yozgan” kabi ayblovlar mavjud. 
Biroq bu ayblovlardan Gʻafur Gʻulomning 
xabari boʻlganmikan? Chunki Gʻafur Gʻulom 
katta isteʼdod egasi edi, u hasad tufayli bunday 
ishga qoʻl urmasligi aniq. Demak, shoirni 
majburlab, uning nomidan soxta ayblovlar 
tayyorlashgan. Moʻmin Usmonov, Qurbon 
Beregin, Saʼdulla Tursunxoʻjayev ham qiynoq 
va oʻlim tahdidi ostida imzo chekkan. Shu bois, 
bugun biz ularni A.Qodiriyning qotili, sotqin, 
deya qoralay olamizmi? Masala shu haqida, 
hukm yuqoridan edi. Bir millatdoshimizdan 
imzo olinishi ham ayyorona rejaning kelajakka 
qaratilgan qismi edi. Toki ertaga hech qachon 
bizga daʼvo qila olmasin, shunday boʻlgani 
taqdirda, ana oʻzingnikilar sotgan, biz qayerdan 
bilamiz, deyishlari uchun. 

“Roʻyi zaminni zir titratib, arslondek naʼra 
tortib, adabiyot dargohiga kirib kelgan shoir 
egiladi, magʻrur boshi xam qilinadi: qoʻli qonga 
botiriladi, bir umr ich­etini kemirib yashashga 
mahkum etiladi. Axir Gʻafur Gʻulom bekorga 
ichkilikka ruju qoʻymagan­ku, u dardini hech 
kimga aytolmasdi — aytsa… dardi battar 
gazaklab ketardi. Uning dardi bedavo edi”.

Yozuvchi hukm chiqishidan 
bir kun avval qatl qilingani 

rostmi?
Yozuvchi Nabijon Boqiyning “Qatlnoma” 

hujjatli badiiy qissasida qayd etilgan 
maʼlumotlarga koʻra, Abdulla Qodiriyning 
jinoyatnomasida, sud 1938­yil 5­oktyabr kuni 
boʻladi va ayblanuvchi oliy jazo — otuvga 
hukm qilinadi. Hukm esa 1938­yil 4­oktabr 
kuni ijro etildi, degan rasmiy xabar beriladi. 
Nega bunday boʻldi? Axir bunday holat 
qonunga xilof­ku! 

“Gap qonunga kelib taqalgan ekanmi, 
demak, yana uch­toʻrt ogʻiz shu haqda 
toʻxtalmasak boʻlmaydi, — deb yozadi Nabijon 
Boqiy. — 1926­yildan eʼtiboran qonun kuchiga 
kirgan OʻzSSHJ Jinoiy Jarayon Majmuasining 
4­moddasining 6­bandida shunday deyiladi: 
“Quyidagi holatlarda jinoiy ish qoʻzgʻatish, 
qoʻzgʻatilgan jinoiy ishlarni davom ettirish 
qatʼiyan man etiladi, yaʼni jarayonning har 
qanday bosqichida ish toʻxtatilishi lozim: 
muayyan shaxslarga nisbatan Shoʻro Ittifoqi 
Markaziy Ijroiya Qoʻmitasi yoki Butunoʻzbek 
Markaziy Ijroiya Qoʻmitasi oʻz vakolatidan 
foydalanib, mahv etganlik toʻgʻrisida qaror 
chiqargan boʻlsa yo gunohdan kechish haqida 
farmon chiqarilgan boʻlsa, shaxslarni qamoqda 
tutib turish man etiladi, qoʻzgʻatilgan jinoiy 
ish harakatdan toʻxtatiladi”. Ushbu qonunning 
amaliy ijrosi esa tubandagicha: “Jaridadan 
koʻchirma. Oʻzbekiston Soʻsalistik Shoʻro 
Jumhuriyati Markaziy Ijroiya Qoʻmitasi 
Kengashi Prezidiumining majlisi 1926­yil 
17­iyun, Samarqand shahri, qatnashdilar: 
soʻrov bilan Prezidium aʼzolari: oʻrtoqlar 
Oxunboboyev, Bikson, Gʻoziyev, Volik, 
Ikromov, Ivanov, Qosimxoʻjayev, Rahimiy, 
Stroganov, Cheloguzov. Muassasadan: oʻrt. 
Qosimov. Raislik qiluvchi: Qosimxoʻjayev. 
Kotib: Rahimiy...”. 

“...1277­yilning kuz kezlarida boʻlsa kerak, 
Yusufbek hoji Qanoatshodan bir xat oldi. 
Qanoatsho Avliyootadan yozar edi: 

 “Oʻgʻlingiz Otabek yana bir kishi bilan 
bizning qoʻshinda edi. Olmaota ustidagi oʻris 
bilan toʻqnashuvimizda birinchi safimizni shu 
ikki yigit oldi va qahramonona urishib shahid 
boʻldi. Men oʻz qoʻlim bilan ikkisini dafn 
etdim...”

 Yusufbek hoji xatmi qurʼon qilib yurtga osh 
berdi, Oʻzbek oyim qora kiyib taʼziya ochdi. 

 Bitdi”. 

Muxtasar TOJIMAMATOVA, 
“Yangi Oʻzbekiston” muxbiri

2023-yil 1-dekabrda oʻtkazilgan sud majlisi Abdulla 
Qodiriy oradan 100-yil oʻtib oqlanganini maʼlum qilganida 
millatparvar bobomiz xuddi kuni kecha otilgandek qalbimiz 
iztirobga tushdi, yaramiz yangilandi. Oʻsha kuni “Oʻtkan 
kunlar” va “Mehrobdan chayon”ni yana qayta varaqlab, 
qahramonlarning har bir soʻzi zamiridagi haqiqatlarni 
chuqurroq anglashga harakat qildik. Har sahifani oʻqishga 
chogʻlanganimizda esa qulogʻimiz ostida adibning mana bu 
soʻzlari yangradi: “MEN TOʻGʻRILIK ORQASIDA BOSH 
KETSA, “IH” DEYDIGAN YIGIT EMASMAN!”.

“MEN TO‘G‘RILIK
ORQASIDA BOSH KETSA, 
“ih” deydigan yigit emasman!”


